
CONGREGATIO GENERALIS LXI 

6 novembris 1963 

Exc.mus P. D. PERICLES F E L I C I , arch. tit. Samosatensis, secreta-
ñus generalis Ss. Concilii: 

Moderabitor hanc 61 congregationem generalem em.mus ac rev.mus 
D. card. Leo Ioseph Suenens, arch. Mechliniensis-Bruxellensis. 

Communico Patribus piissimam mortem duorum exc.morum Patrum, 
nempe Danielis Mannix, arch. Melburnensis, et Ferdinandi Piontek, 
ep. tit. Barcaei. Oremus pro eis! 

Em.mus P. D. EUGENIUS card. TISSERANT, alternatim cum Patribus, 
psalmum « De profundis » recitavit, additis versiculis et oratione. 

Secretarius generalis: Audiant Patres! Communicatio, quam heri 
in fine em.mus moderator dixit faciendam a secretario generali, fit hodie 
per litteras ipsius secretarii generalis personaliter Patribus quorum in­
terest. Hi Patres durante congregatione recipient litteras. 

Circa schema de episcopis ac de dioecesium regimine in genere ver­
bum faceré petierunt pro hac hodierna congregatione em.mi ac rev.mi 
DD. cardd. Ernestos Ruffini, arch. Panormitanus in Italia, Franciscus 
Kónig, arch. Vindobonensis in Austria, Bernardus Alfrink, arch. Ul-
traiectensis in Hollandia, Augustinus Bea, Michael Browne; exc.mi DD. 
Petrus Veuillot, arch. coad. Parisiensis in Gallia, Ferdinandus Gomes 
dos Santos, arch. Goianiensis in Brasilia, Petrus Dib, ep. Cahirensis in 
Aegypto, Carolus Bandeira de Mello, ep. Palmensis in Brasilia, Herman-
nus Schaufele, arch. Friburgensis in Germania, Alexander Olalia, ep. 
Lipensis in Insulis Philippinis, Franciscus Simons, ep. Indorensis in 
India, Ioseph Ruotolo, ep. Uxentinus in Italia, Ioseph Hodges, ep. Vhe-
lingensis in Statibus Foederatis Americae Septemtrionalis, Raphael Gon­
zález Moralejo, ep. aux. Valentinus in Hispania; rev.mus P. Anicetos 
Fernandez, mag. gen. O.P.; exc.mi DD. Thomas Cooray, arch. Colum-
bensis in Ceylon, Maximus Hermaniuk, arch. Vinnipegensis pro Ucrai-
nis in Canada, Sergius Méndez, ep. Cuernavacensis in Mexico. 

1 
E M . M U S P. D. ERNESTOS CARD. RUFFINI 

Archiepiscopus Panormitanus 

Venerabiles Patres, 
Quae hesterna die in hac aula audivimus fere omnia tam graviter a 

schemate nobis proposito dissident ut — si praevaleant — schema 
ipsum peni tus reficiendum vel saltem funditus recognoscendum sit; 
cum mihi pluribusque aliis videatur — nonnullis insertis emendationi-
bus — dignum esse quod adprobetur. 

Etenim rationes quae contra afferuntur non satis firmae et validae 
sunt. 

1. Asseritur deesse in schemate verum episcopalium facultatum fun­
damentum, nempe episcoporum collegialitatem, sed hac assertione po­
nitur iam habendum esse pro explorato episcopos collegium, quod pro­
prie vereque dicitur i. e. iuridicis facultatibus praeditum, constituere et 
quidem ex Conditoris Ecclesiae volúntate; e contra, tantum abest ut 
de re tanti momenti claritas, quae requiritur, habeatur, ut etiam post-
quam — cum de schemate Ecclesiae ageretur — per plures dies discepta-
tum est, magis magisque apparuerit necessitas amplioris investigationis 
et diligentioris studii. 

Profecto paucis ante diebus, a nobis votum exquisitum est: « an 
placeret ita apparari cap. I I schematis de Ecclesia ut dicatur corpus seu 
collegium episcoporum in muñere evangelizandi, sanctificandi et pa-
scendi succedere collegio apostolorum etc. ». 

At, em.mus card. Lercaro, tunc moderator, aperte praemisit ex voto 
nostro nullum praeiudicium fore ut consequeretur ad doctrinam de epi­
scoporum collegialitate quod attinet; deinde a commissione conciliari res 
attente examinaretur atque in novo schemate iterum Patrum disquisi-
tioni et suffragationi opportune subiceretur. 

2. Altera causa quae contra schema inducitur haec est: de episco­
porum conferentiis earumdemque iuribus in schemate exigue et subob-
scure diei; quae causa cum prima, scil. de episcoporum collegialitate, 
arete coniungitur. 

In schemate equidem plures agnoscuntur episcopis facultates quae 
hactenus manifestae non erant; conferentiarum autem episcopalium uti-
litas pro salutari regimine dioecesium et, indirecte, universae Ecclesiae, 
satis declarator; quod ceterum, nemo in dubium umquam vocare au-
sus est. 

Si vero ingredi vellemus quaestionem de conferentiarum episcopa-

Hum auctoritate, in multos scopulos nunc incideremus, quia si — exem­
pli gratia — memoratis conferentiis, praeter potestatem quae consul­
tiva dicitur (consilia nempe praebendi vel Summo quoque Pontifici ea 
proponendi, quae bono Ecclesiae faventia censeantur), tribuitur insuper 
facultas leges ferendi, faciliter via sterneretur immodicis libertatibus et 
malis multis quae timenda esse em.mus card. Mclntyre heri magna 
cum prudentia significavit; quin dicam de periculo introducendi in va­
rias provincias ecclesiasticas et nationes tot discrimina ut christifidelibus 
plures Ecclesiae differentes, immo inter se discrepantes, viderentur. 

Praeterea nemo est qui non perspiciat quam difficile idemque ar-
duum esset Vicario Iesu Christi, Petri successori, non recipere, pro li­
bértate ipsi agnita, quae a conferentiis nationalibus et praesertim inter-
nationalibus deliberata ac statuta essent. Exinde primatus iurisdictio­
nis, qui ad Summum Pontifican in bonum Ecclesiae universae et má­
xime pro eiusdem unitate, iure divino pertinet, re et usu quasi evane-
sceret vel saltern multum debilitaretur. Accedit quod sola libertas reci-
piendi aut non recipiendi quae ab episcopis statuantur2 non sufficeret 
ad supremam Papae potestatem iurisdictionis servandam, cum ad ipsam 
supremae potestatis naturam pertineat ius certum ac definitum probandi 
aut non probandi. 

3. Subinde recte — ut reor — deploratur cunetas ...3 facultates quae 
in schemate recensentur exhiberi veluti S. Sedis concessiones seu lar-
gitiones; cui parvae immoderationi expedite temperaretur si facultates 
episcoporum in duas species dispertiantur, quarum una eas enumeret quae 
ad episcopos ex sacro episcopatus ordine pertinent, altera comprehendat 
tantum illas facultates quibus episcopi fiunt quodammodo participes 
supremae potestatis Summi Pontificis propriae. 

Ideo, qua par est animi submissione, propono, ut schema, suetae 
disceptationi prouti est subiciatur, aut, si praeferatur, prius accurate defi-
niatur tandem aliquando? quo sensu episcopi collegium constituant5 et 
quaenam potestas inde pro episcopis, collegialiter vel singulatim sumptis, 
vere effluat, prae mente tamen firmiter habendo apostólos, quorum 
successores sunt episcopi, habuisse praerogativas extraordinarias (e. g. 
amplissimam in orbe terrarum potestatem), quas successores, seu epi­
scopi, hereditate non accipiunt (potestas enim episcoporum secundum 
doctrinam catholicam, est certis circumscripta finibus nec plane sui 
iuris). 

Ex praefata subtili ac diligentissima investigatione, turn dogmática, 
cum iuridica et histórica, plane eruetur6 utrum praesens schema in uni-
versum accipi possit, an — ut plures exoptant — ante retractan debeat 
quam trutina conciliari examinetur. 

Denique episcopos, sive in mundo dispersos sive Romae in modum 
commissionum peculiarium congregatos, pro populorum cognitione qua 
pollent et multarum rerum usu quo experti sunt, si a Curia Romana de 
rebus maioris momenti consulantur et audiantur, multum pro efficaciore 
Ecclesiae universae regimine, in omnium animarum salutem adiuvare 
posse, dum persuasissimum mihi est, ardenter expeto ut id in schemate 
praesenti vel in schemate7 futuro, secundum Pauli Pp. VI fel. regn. 
voluntatem, diserte affirmetur et quam primum ad effectum adduca-
tur. Dixi. 

In textu scripto traiito: 1 Ioannes Franciscus. 2 statuta sint. 3 episco­
porum. 4 deest. 5 constituunt. 6 erueretur. 7 deest. 

2 

E M . M U S P. D. FRANCISCUS CARD. KOENIG 
Archiepiscopus Vindobonensis 

Patres conciliares, 

Schema in genere placet et magna laude dignus est labor in com­
missione impensus. Ad schema in genere adhuc perficiendum, humiliter 
proponere audeo quae sequuntur: 

1. Quoad cap. I. 
a) In prooemio praevideatur et postea, i. e. quando schema de 

Ecclesia adprobatum fuerit ad normas Concilii, tunc curetur verbum de 
collegialitate episcoporum ad mentem cardd. Liénart, Richaud et alio-
rum Patrum addi. 

b) Ordo primi capitis aliquantulum immutetur, i. e. prooemio 
absoluto dicatur: 1. De episcopis cum et sub Romano Pontífice colla-
borantibus in Ecclesiae universalis regimine; 2. (uti habetur in schemate 
pag. 7) De praxi Ss. Congregationum relate ad episcopos; et 3. De episco­
porum facultatibus (quod habetur in pag. 6 schematis). Ratio huius di-
stributionis est: opportunum mihi videtur ut aliquid dicatur de colle-
gio internationali episcoporum et quomodo episcopi universi cum et 
sub Romano Pontífice in universalis Ecclesiae regimine collaborare pos­
sunt, i. e. quod et quomodo Romanus Pontifex, v. g. praesides confe­
rentiae episcoporum, vel etiam quosdam alios, semel vel bis in anno 
— si témpora tranquilla sunt — convocet, eorum consilia audiat et eo­
rum sententias exquirat in rebus quae Ecclesiam universalem spectant. 
Tali vel simili modo unio inter centrum et peripheriam, communicatio 

inter Summum Pontificem et collegium episcopale intima, adiutorium 
episcoporum in regimine Ecclesiae universalis esset verum; maior esset 
intercommunicatio inter regiones missionum et alias terras, quia etiam 
inter conferentias episcoporum intimior fieret nexus. 

c) Ad n. 4 (pag. 7, lin. 1), ubi de principio fundamentali agitur, 
addatur et paulisper evolvatur illud in vita sociali principium pretiosum, 
i. e. principium subsidiaritatis, scil. quod inferior suis viribus commode, 
licite, et valide faceré potest, non adsumatur a superiore; et in hoc con-
sentio cum episcopo Gargitter. 

2. De conferentiis episcoporum, in pag. 14 ss., caute et prudenter 
procedatur, sicuti modo adhibemus,2 quia systema quod viget apud hie­
rarchiam in Statibus Foederatis Americae Septemtrionalis, apud episco­
pos linguae germanicae óptimos fructus hucusque producit, i. e. con­
sensus unanimis vel quasi unanimis in istis conferentiis tantum obli-
gationem moralem et non iuridicam creat. Sed in rebus maioris momenti 
quasi semper adest unanimitas, et pondus obligationis moralis numquam 
a singulo episcopo parvipenditur. Ideo, desideranda esset maior libertas 
pro conferentiis episcopalibus.3 

Quoad n. 24, pag. 16, mihi videtur in rebus magni momenti, sicut 
in casu4 v. g. in lin. 21 sub littera b), in hoc casu5 maioritas melius ex-
primenda esset, fortassis quatuor ex quinqué partibus. 

Sub eodem numero post litteram d, addatur alia littera, i. e. qualis 
est vis decisionis quando consultum episcoporum 6 exstat unánime, quia 
sub hoc n. 24 de iis tantum decisionibus agitur, quae duas ex tribus 
partibus obtinent. Dixi. 

In textu scripto tradito: 1 omnino. 2 deest. 3 deest. 4 deest. 
5 deest. 6 deest. 

3 

E M . M U S P. D. BERNARDUS CARD. ALFRINK 
Archiepiscopus Ultraiectensis 

Venerabiles Patres, 

Omissis, brevitatis causa, omnibus laudibus quae pro hoc schemate 
decreti de episcopis iure meritoque proferri possunt, quasdam observa-
tiones generales faceré liceat, quae ex una parte forsan repetunt quae alii 
iam dixerunt, ex altera autem parte easdem res sub alio aspectu re-
spiciunt. 

1. Postquam in schemate de Ecclesia de collegialitate episcoporum 
sermo factus est et de potestate qua collegium episcoporum iure divino 

pollet, iam in hoc schemate de episcopis Concilium loqui deberet de 
exercitio huius potestatis. Ideoque plane adhaereo propositioni quam 
heri in hac aula exposuit em.mus Liénart, scil. quod huic schemati novum 
caput addatur, quod erit cap. I, in quo de exercitio huius potestatis col­
legii episcoporum — i. e. Summi Pontificis cum episcopis totius Eccle-
clesiae, cum S. Sede unitis — quaedam dicuntur. 

Quod exercitium huius potestatis attinet, plures iam episcopi — sive 
oraliter in aula sive scriptim in emendationibus — locuti sunt de ór­
gano quodam centrali, ex episcopis Ecclesiae in mundo dispersis consti-
tuendo, quod cum et sub et in unione cum Summo Pontifice, et ab Eo 
statutis temporibus convocandum, regimen collegiale Ecclesiae ad actum 
deducat. 

Hoc autem organum céntrale — sive sit ex membris Sacri Collegii 
dioecesium Ordinariis compositum, sive alio modo formatum secundum 
Summi Pontificis beneplacitum — non est idem ac corpus episcoporum. 
Neque est huius collegii repraesentatio sensu — ut ita dicam — parla­
mentario, quia membra huius organi centralis non sunt mandatarii epi­
scoporum per orbem dispersorum. Est autem hoc organum céntrale 
« signum quoddam regiminis collegialis totius Ecclesiae » — sicut mea 
humili opinione op time exposuit exc.mus 1 D. Baudoux, ep. S. Bonifatii 
in Emendationibus, pag. 11 — et insuper et simul est instrumentum 
quo regimen collegiale Ecclesiae quodam modo exerceri potest. Ita 
etiam extra Concilium Oecumenicum character collegialis supremae pote­
statis in Ecclesia clarescit. 

Tale organum céntrale unitatem Ecclesiae manifestabit, et quodam­
modo « centralizationem » regiminis Ecclesiae fovebit, quod forse non 
sine momento est, si per conferentias episcopales nationales certa « de-
centralizatio » inducitur. Insuper tale organum céntrale mutuam fiduciam 
inter centrum Ecclesiae et eius peripheriam augebit. 

2. Si autem ex beneplácito Summi Pontificis organon tale céntrale 
instituendum est, in nostro schemate de episcopis etiam quaedam mu-
tanda videntur, quae de Curia Romana dicuntur. Si enim organum tale 
céntrale instituitur, Curia Romana sub hoc aspectu fungetur ut instru­
mentum executivum potestatis legislativae collegii episcoporum. Pro­
inde sub hoc respectu Curia Romana non habebit suum locum inter 
Summum Pontificem et episcopos per orbem dispersos, sed erit in mini-
sterium collegii episcoporum. Ordo in Ecclesia Christi non erit: primo 
Summus Pontifex, deinde Curia Romana, et tertio loco episcopi. Sed si 
collegialitas episcoporum iuris divini est, ordo erit: Summus Pontifex, 
quern nos omnes libenter ut primum et solum primum in Ecclesia cre-
dimus, cum ceteris episcopis Ecclesiae constituens collegium episcopo-

rum, et deinde Curia Romana quae ut instrumentum executivum huius 
corporis episcoporum fungitur, etsi simul ut organum executivum Summi 
Pontificis ipsius in Ecclesia munus suum exercet. 

Non loquor — ut patet — de loco dignitatis (omnes nos episcopi 
reverentiam et honorem et gratias Curiae Romanae libenti animo exhi-
bemus). Loquor de loco theologico et — et ita dicam — de loco orga. 
nizatorio ...2. 

3. Maxima satisfactione omnes episcopi residentiales viderunt quod 
in hoc schemate maiores et ampliores facultates eis tribuuntur. Sine 
dubio laeto animo has facultates accipient ut munus suum episcopale 
sine incommodis non-necessariis exerceant. 

Ex altera autem parte modus quo de ista materia in nostro schemate 
sermo fit, innuere videtur acsi hie de gratiis specialibus agatur, quae 
episcopis benigne tribuuntur, dum e contra plerumque sermo est de 
muneris episcopalis exercitio normali3 quod episcopis natura sua corn-
petit. Bene hoc explicatur ex evolutione histórica tot saeculorum. In-
super nemo dubitat quin Summus Pontifex ex summa sua potestate sibi 
reservare possit quae ad utilitatem Ecclesiae sibi reservare velit. Sed 
quaerere vellem, an non — respectu habito ad dignitatem episcoporum, 
successorum apostolorum — tota haec materia melius sic ordinetur, ut 
statuatur episcopum munus suum plene et libere, sine incommodis exer-
cere valere, dum ex alia parte solummodo ea enumerantur quae Summus 
Pontifex quacumque ex causa sibi reservare velit. 

Hae sunt quaedam quaestiones quas humillime nomine episcoporum 
nostrae provinciae ecclesiasticae commissioni et Concilio proponere 
liceat, ut iudicent si quid utilitatis Ecclesiae afierre possint. Dixi. 
[Plausus]. 

In textu scrip to tradito: 1 vocatum est ab exc.mo. 2 Humillime rogo com­
missionem quae hoc schema magnis laboribus op time exaravit, ut has ideas examinet 
et videat an post constitutionem de Ecclesia alio forse quodam modo in hoc sche­
mate de episcopis de Curia Romana sit loquendum. 3 deest. 

4 

E M . M U S P. D. AUGUSTINUS CARD. BEA 

Venerabiles Patres conciliares, 

Omnino consentio exc.mo relatori non esse huius schematis, theolo-
giam de relatione episcoporum ad Romanum Pontificem exponere. Haec 
e schemate de Ecclesia supponi debet. Tamen ex doctrina in illo sche-

mate proposita quaedam principia fluunt quae actionem practicam de­
terminant et quae maximi momenti sunt ac vere fundamentalia in re 
nostra. Hic enim, notandum est,1 non agitur de associatione vel institu-
tione quacumque, cuius actio pro maiore vel minore opportunitate vel 
utilitate2 libere statui possit,3 sed de Ecclesia a Christo fundata et ab 
eius Spiritu divinitus gubernata. Principia ergo organizationis et actio-
nis ex divina revelatione hauriri debent. Haec ...4 principia multo magis 
Concilii intersunt quam quaedam5 applicationes practicae, quae secun­
dum circumstantias temporis,6 loci, personarum variae esse possunt. Li­
ceat igitur primum haec principia paucis verbis delineare ...7. 

...8 a) Primum ac fundaméntale principium divinitus revelatum9 

est Ecclesiam secundum doctrinam S. Pauli esse corpus vivum, varietate 
membrorum instructum ...1 0 quodque aedificationem sui facit, ut aposto­
lus dicit,11 in caritate « secundum operationem in mensuram uniuscuius-
que membri », i. e., in mensura qua unumquodque membrum pro suo 
muñere opus habet. ...12 Notetur aedificationem secundum apostolum 
fieri non tantum per opus hierarchiae vel auctoritatis supremae,13 sed per 
operationem unius cuius que membri. Si aliquod vel plura 1 4 membra pro­
priam partem non implent vel in propria parte implenda impediuntur, 
Ecclesia ipsa summum damnum patietur.15 Omnia ergo 16 membra ne­
cessaria sunt ...17. 

b) Quia Ecclesia corpus est, omnia membra arete inter se 1 8 con-
nexa sunt et ita unita etiam operari debent, « ut — ut iterum dicit apo­
stolus 1 9 — non sit schisma in corpore, sed idipsum pro invicem sollicita 
sint membra » ...20. Ecclesia autem agitur de membris, quae entia libera 
sunt, immo quae per Christum in libertatem vocata sunt ...21. Sequitur 
igitur22 omnia membra maxima cura in bonum aliorum membrorum turn 
in bonum totius corporis agere deberé. 

c) Quatenus autem Ecclesia societas visibilis est, suprema in ea 
potestas tradita fuit collegio apostolorum cui Dominus Petrum praefecit 
et cui successit collegium episcoporum cui praeest Romanus Pontifex. 
Insuper decursu temporum ab Ecclesia, tamen Spiritu Sancto duce, ul­
teriores quaedam organizationes creatae sunt, ut v. g. constitutio pa­
triar chatuum, provinciarum ecclesiasticarum, conferentiae nationales et 
supranationales, gubernium ecclesiasticum céntrale per Sacras Congrega-
tiones Romanas? Patet etiam has entitates suo modo naturam « mem­
brorum » Ecclesiae induere; sunt ergo organa ad aedificationem Cor­
poris Christi24 et in illis qui eas dirigunt agit Spiritus Sanctus. Ergo ad 
ipsas quoque doctrina supradicta de membris eorumque mutua habitu-
dine applicari debet. 

d) Sicut autem in qualibet societate, ita etiam in Ecclesia non 

est munus auctoritatis se singulis membris substituere in iis, quae ipsa 
per se efficere possunt, sed tantum potest supplere ea quae ipsa non 
possunt; potest ea25 adiuvare et efficere, ut diversorum membrorum actio 
et inter se coordinetur et in bonum totius26 dirigatur. Idem valet deinde 
suo modo de quacumque ...2 7 auctoritate relate ad inferiores™ 

...29 a) Singula membra maxima qua valent vi ad bonum totius cor­
poris cooperari debent, ut et30 bonum aliorum membrorum et31 máxime 
bonum totius corporis quam efficacissime promoveant. Pateat tamen li­
bertatem ...3 2 singulorum aliquomodo 3 3 restringí deberé praecise ideo 34 

ut actioni aliorum membrorum et actioni totius corporis respondeat. 
Non ulterius exsequor haec, sed simpliciter consentio cum iis quae 

antea de hac re dixit em.mus card. Alfrink et em.mus card. Konig.35 

b) Patet haec36 modo dicta specialissime valere de illis membris 
praecellentibus Corporis mystici, quae sunt membra collegii episcopo­
rum ...3T, uti in schemate de Ecclesia egregie dicebatur: « Neque (epi­
scopi) vicarii Romanorum Pontificum putandi sunt, quia potestatem ge-
runt sibi propriam verissimeque populorum quos regunt, antistites di-
cuntur » [in schemate de Ecclesia, pag. 31).3S Unde maxima qua possunt 
sollicitudine bonum etiam 3 9 totius Ecclesiae, immo totius mundi curare 
debent, quippe qui sint missi ad Evangelium praedicandum universae 
creaturae ...40 Unusquisque autem episcopus non tantum permittitur, 
sedAl obligator, ut quae ipsius sunt, ipse faciat eorumque responsabili-
tatem in seipsum assumat, ne ...4 2 ei rescribi debeat: « Episcopus uta-
tur iure suo ». 

c) Haec singulorum membrorum libera pro ....4 3 totius Ecclesiae 
navitas et operatio 4 4 ab omnibus summa reverentia prosequenda est, 
nam ipsa est maximi momenti ad bonum totius45 Ecclesiae ...4 6. 

Etiamsi auctoritas suprema aliquam libertatem restringit, item id 
etiam magna reverentia prosequendum est, immo agnoscendum est ipsam 
deberé tueri et proprii eius officii esse47 bonum Ecclesiae procurandi. 
Unde48 unica ratio ob quam haec libertas ab auctoritate immediata vel 
mediata restringí potest et debet ...49 est tuitio boni Ecclesiae, pro quo 
bono haec libertas data est. 

Ex iis quae dixi sequuntur aliqua principia de facultatibus, quae di-
cuntur, episcoporum quae in cap. I schematis tractantur.50 

...51 Episcopi, ni fallor,52 in sua quisque dioecesi omnia exercere pos­
sunt, quae ipsis vi consecrationis episcopalis et ut membris collegii epi­
scoporum competunt et ut officium incumbunt, iis solis exceptis, quae 
propter maius bonum commune eos nonnisi simul cum aliqua superiori 
auctoritate immediata ...53 vel mediata exercere convenit ...5 4. 

Sic agendo in sua quisque dioecesi, episcopi eo ipso iam operantur 

ad universale Ecclesiae bonum. Ad fraternam tamen collegii episcopo­
rum — ad fraternam collegii episcoporum 5 5 — cum Romano Pontifice 
collaborationem etiam exterius monstrandam summe convenit, ut aliqui 
episcoporum ex varus nationibus oriundi in partem sollicitudinis Ro­
mani Pontificis effective exercendae vocentur, iis modis quos ipse Sum­
mus Pontifex in varus quaestionibus et temporibus magis convenire 
censuerit. 

Patet in hac tota re practice ad effectum deducenda multa penderé 
ex circumstantiis locorum, temporum, personarum et praxim propterea 
varus in locis et in varus historiae periodis variam esse posse ...56. 

Licet adhuc unum verbum addere de momento 5 7 sub aspectu sic 
dicto oecumenico. Notum est Ecclesiam catholicam romanam saepe ac-
cusari de desiderio, immo de cupiditate dominandi, de sic dicto « impe­
rialismo », de nimia centralizatione, de curialismo, et ita porro. His ac-
cusationibus verbis solis obviari nequit. Neque remedium sufficiens sunt 
blanda verba de caritate, de auxilio episcopis ab auctoritate superiori 
praestito, etc.5s Remedium efficax unicum est: profunda59 reverenda 
iustae illius competentiae et® libertatis...6 1 singulorum turn omnium 
auctoritatum inferiorum et turn máxime episcoporum. Dixi. [Plausus]. 

Moderator: Ne fiant, rogantur Patres, ne fiant plausus. 

In textu scripto traiito: 1 deest. 2 opportunitate. 3 potest. 4 igi­
tur. 5 plures. 6 deest. 7 ut dein brevi formula enuntietur quae inde 
pro schemate nostro sequuntur. 8 I. Principia practica doctrinalia. 9 deest. 
1 0 (cf. 1 Cor. 12, 12-31; Rom. 12, 4 s . ) . 1 1 deest. 1 2 (Eph. 4, 16). 
1 3 deest. 1 4 aliqua. 1 5 damnum patitur. 1 6 enim. 1 7 immo. S. Pau­
lus non dubitat affirmare: « Multo magis, quae videntur membra corporis inferiora 
esse, necessariora sunt » (1 Cor. 12, 22), id quod certe non tantum de corpore 
humano dicit, sed ex contextu etiam de corpore Ecclesiae intelligi vult. 1 8 deest. 
1 9 deest. 2 0 (1 Cor. 12, 25). In. 2 1 ut « per caritatem Spiritus » serviant 
invicem (cf. Gal. 5 , 13). Inde. 2 2 deest. 2 3 uti sunt constitutio provincia-
rum ecclesiasticarum, conferentiae nationales vel supranationales, gubernium eccle-
siasticum céntrale per SS. Romanas Congregationes etc. 2 4 mystici. 2 5 ea­
dem. 2 6 commune. 2 7 superiore. 2 8 inferiorem. Munus superioris aucto-
ritatis non est, sese inferiori substituere in iis quae illa operari potest, sed eandem 
iuvare, variarum auctoritatum inferiorum actiones inter se ordinare ac in bonum 
commune dirigere. 2 9 II . E dictis sequitur magis presse pro re nostra: 
3 0 turn. 3 1 turn. 3 2 actionis. 3 3 quoad quasdam res. 3 4 deest. 
3 5 Omnia igitur membra ultro et libenter se et suam actionem ab auctoritate in 
Ecclesia constituía ad bonum totius Ecclesiae dirigí sinent. Patet idem et multo 
magis valere de iis qui in quacumque auctoriíate positi sunt, cum etiam auctori-
laies suo modo naturam membri in Ecclesia induaní: valeí ergo de episcopis, de 
conferentiis regionalibus, naíionalibus, eí Congregalionibus Romanis eíc. 3 6 ía-

men. 3 7 quippe quibus Christus Dominus ipse supremam in Ecclesia auctori-
tatem et proinde responsabilitatem pro Ecclesia traditam voluerit. 3 8 (pag. 31, 
linn. 14 ss.). 3 9 deest. 4 0 Proinde maxima « caritate spiritus » inter se coope­
ran et, in unione cum collegii episcoporum capite, Romano scil. Pontifice, colla-
borare debent. 4 1 deest. 4 2 Roma. 4 3 bono. 4 4 deest. 4 5 deest. 
4 6 Agitur enim hic non solum de dignitate personae humanae, sed etiam, immo 
magis, de reverentia Spiritui Sancto eiusque actioni debita. Nam omnes Ecclesiae 
filii, utpote filii Dei, Spiritu Dei aguntur (cf. Rom. 8, 14), idque in singulis casi­
bus supponendum et agnoscendum est, nisi in aliquo casu peculiari rite probatum 
sit Superiorem sub influxu alterius spiritus egisse. 4 7 Sed etiam quaecumque 
auctoritas hanc libertatem magna reverentia prosequi, immo et tueri debet vi pro­
prii officii. 4 8 deest. 4 9 — supposito eandem libertatem non peccare contra 
fidem aut contra bonos mores — . 5 0 Concrete autem haec libertatis restrictio 
eo spectat, ut diversorum membrorum actiones inter se ordinentur et ut efficaciter 
ad maius et universale Ecclesiae bonum dirigantur. Tantum hoc bonum maius et 
universale Ecclesiae eos qui in auctoritate positi sunt, moveré debet, ut in certis 
circumstantiis libertatem singulorum restringant, etsi hoc quandoque displiceat. 
5 1 III . E dictis sequitur principia de « facultatibus » episcoporum quae in primo 
capite schematis tractantur fere sic annuntiari deberé:. 5 2 deest. 5 3 (ut puta 
conferentia provinciali, nationali, etc.). 5 4 Unde iidem episcopi omnem habent 
auctoritatem et ad bonum omnia possunt, dummodo eorum actio non vertat in 
damnum alicuius membri, non impediat maius et magis universale Ecclesiae bo­
num, et dummodo vere efficaciter in bonum totius Corporis Ecclesiae dirigatur. 
5 5 deest. 5 6 Quae ita exposui, uti videre erat, ex natura ipsius Ecclesiae imme­
diate sequuntur. 5 7 Addere tamen liceat eadem simul maximi momenti esse. 
5 8 centrali praestando, aut etiam de eis serviendo. 5 9 tantum profunda est. 
6 0 deest. 6 1 turn. 

Animadversiones additae: 

Etsi uti dicitur in relatione de schemate non tractatur tota materia, tamen 
ordo procedendi potius logicus et magis naturalis esse deberet. Nonne prius agen­
dum esset de dioecesi, ut ita dicam « constituenda » et proinde de congruenti eius­
dem circumscriptione (cap. IV). Deinde aliquid dicendum esset de dioecesium re­
gimine, ubi tractari deberent ea, quae episcopus proprio iure et auctoritate faceré 
potest (id est de iis quae habentur pag. 6 n. 2 s.) sequerentur, ob connexionem 
materiae, ea quae habentur cap. II . Item ad eamdem materiam et idem caput per-
tinerent, quae habentur cap. V: De paroeciarum erectione... circumscriptione. 
Deinde ageretur de cooperatione plurium dioecesium, id est de conferentiis episco­
porum regionalibus, nationalibus, vel etiam supranationalibus. Totum demum con-
cluderetur agendo de relationibus episcoporum ad auctoritatem Ecclesiae centralem 
id est ad Summum Pontificem et ad Sacras Romanas Congregationes. 

5 

E M . M U S P. D. MICHAEL CARD. B R O W N E 

Em.mi Patres Praesides, venerabiles Patres, 

Revera, de multis aliquis possit hic dicere respectu huius quaestio-
nis gravissimae, sed me limito ad unum pro hoc momento} 

Mihi videtur quod non potest obiici, contra schema de episcopis, 
ipsum non tenuisse rationem sufficientem de collegialitate episcoporum. 

Haec notio non est adhuc sufficienti modo conciliariter ad trutinam 
revocata quoad sensum exactum in quo vox collegium hic intelligi for-
san possit. 

Quaedam ...2 audita in hesterna discussione mihi ingerunt suspi-
cionem quosdam Patres venerabiles opinari vocem collegii hic sumi posse 
in quodam sensu iuridico stricto. Talis saltern sensus, ut mihi omnino 
videtur, admitti non potest. 

Problema adhuc est sub examine commissionis de doctrina fidei et 
morum. Unde exspectanda sunt ea quae haec commissio referet Concilio, 
antequam nostrum schema aliquid collegialitatem episcoporum respiciens 
supponat vel decernat. Dixi. 

In textu scripto tradito: 1 deest. 2 a me. 

Animadversiones additae: 
Etsi episcopatus sine dubio sit iuris divini in Ecclesia, non potest affirmari, 

stricte saltern loquendo, dioecesim ut talem esse iuris divini. 
Iuris divini est quod in Ecclesia universali adsint Ecclesiae locales seu potius 

particulares. Attentione facta ad Epístolas S. Pauli et ad Actus Apostolorum sicut 
etiam, ni fallor, ad historiam primitivae Ecclesiae hodierna paroecia est unitas 
ilia ecclesiastica quae magis assimilatur antiquae ecclesiae locali. Episcopus hodier-
nus est pastor proprius omnium paroeciarum seu omnium Ecclesiarum particula-
rium suae dioeceseos, et parochus est eius adiutor pro cura próxima paroecia-
norum. 

Ab aliquo viro erudito accepi vocem dioeceses in quodam periodo historiae 
Imperii Romani significasse complexum provinciarum; in alia autem periodo dioe­
ceses fuisse partes seu regiones in quas provincia dividebatur. 

Vox dioecesis in iure ecclesiastico videtur esse desumpta ex iure Romano 
secundum posteriorem sensum supra alia turn. 

His consideratis, nulla apparet difHcultas fundamentalis quominus aliqua ma­
gna urbs divideretur ecclesiastice in varias regiones urbanas. Unaquaeque posset 
regi a proprio Episcopo regionali cuius dioecesis posset denominan ab aliqua eccle­
sia principaliori. 

Archiepiscopus conservaret propriam dioecesim magis centralem et esset Me­
tropolita totius civitatis. 

6 

EXC.MUS P. D. PETRUS VEUILLOT 
Archiepiscopus tit. Constantiensis in Thracia, coad. Parisiensis 

Venerabiles Patres, 

Cum doctrina de episcopatu et exercitium ipsum episcopalis muneris 
inter se arctissime connectuntur, de hoc praesenti schemate disceptatio, 
ac praesertim conclusio, praematura esse videtur, antequam doctrina de 
episcopatu in plenam lucem proferatur. 

Hoc dicens, mihi sum conscius consentiré cum em.mo card. Ma-
rella, quippe qui, in introductione ad huius schematis disceptationem, 
nobis his verbis alloquatur: « In schemate decreti... deliberato consilio 
nulla expressa et directa consideratio facta est de his quae pertinent ad 
doctrinam theologicam de episcopatu; ... et patet profecto — dixit 
em.mus 1 — quod, postquam eiusmodi doctrina rite determinata et ap-
probata fuerit, eidem plene et perfecte aptabuntur notiones et conclu­
siones quae in schemate decreti de episcopis continentur et ordinem seu 
relationem habent cum doctrina theologica de episcopatu » (pag. 5 . . . 2 ) . 

Sed3 quid sonant illae plenae et perfectae aptationes, quas em.mus 
commissionis praeses aestimat necesse in posterum huic decreto adhi-
beri, i. e. « postquam... doctrina rite determinata et approbata fuerit »? 
Nonne hie de doctrinali fundamento et generali mente huius decreti 
agitur? 

Haec est autem maximi momenti difficukas et quae in plura schema­
tis capita vim suam exercet, v. g., et in rationes instituendas inter 
episcopos et Ss. Romanae Curiae Congregationes ...4, et in auctoritatem 
tribuendam nationali episcoporum coetui seu conferentiae ...5, et in in-
staurandam organizationem ecclesiasticarum provinciarum ...6. 

In hoc loco satis mihi videtur exemplum ex conferentiis episcopali-
bus sumptum vobis, Patres, praebere. 

Oportetne ut illae conferentiae7 fundentur in principio theologico 
collegialitatis, sicut explicite8 em.mus card. Dopfner, iudicans ad men-
tem commissionis de laboribus Concilii coordinandis9 mandabat mense 
ianuarii huiusce anni commissioni de episcopis ac dioecesium regimine? 
Quo in casu, illae conferentiae auctoritate propria vigere posse cen-
serentur. 

E contrario, oportetne ut, ad verba cuiusdam relatoris nostrae com­
missionis mense martii huiusce anni, Patres aestiment — sicut dicebat 
relator 1 0 — « non posse — neque theologice neque iuridice — fun-

dari institutum conferentiarum super principium collegialitatis episco­
porum »? Quo in casu, standum esse censetur principio essentialiter 
pastorali, i. e., practico,11 ut scriptum est in relatione exc.mi D. Carli, 
quam sub oculis omnes habemus, pag. 19. 

His omnibus perpensis, patet quod, utcumque res evenerit de con-
stitutione de Ecclesia et de episcopatu,n materia plurium capitum huius 
decreti, praesertim I et I I I , non eadem mente, non iisdem argumentis, 
non iisdem dispositionibus tractabitur secundum quod alterutram opi-
nionem Patres secuti fuerint. 

Patres autem, die 30 mensis octobris, mentem suam de doctrina epi­
scopatus clare significaverunt in dandis quattuor responsionibus de epi­
scopatu.13 Hae responsiones iam a pluribus Patribus teneri possunt ut 
non consonantes praesenti schemati decreti. Et aestimare possumus 
ampliora firmioraque adhuc principia hoc Concilium esse prolaturum 
postquam de constitutione dogmática de Ecclesia explicite statuerit. 

Quibus principiis clare determinatis,u Patres decernere poterunt et 
utrum collegialitas emanet an non in relationes instituendas episcopo­
rum cum Romana Curia, et quibus modis eadem collegialitas in Eccle­
sia exerceri queat. 

Conclusio. Quae cum ita sint, certe sententiae multae ac perutiles 
in hac aula promi possent de singulis rebus in hoc schemate tractatis ...15. 
Sed non videtur quomodo in praesenti hoc decretum in forma sua ultima 
conscribi possit. 

Et ideo timeo ne singulorum capitum disceptatio in praesenti prae-
matura sit, ante quam doctrina de episcopatu in plenam lucem profera-
ttir.16 Dixi. 

In textu scripto tradito: 1 deest. 2 n. 1. 3 deest. 4 (cap. I ) . 
5 (cap. III) . 6 (cap. IV). 7 deest. 8 deest. 9 deest. 1 0 deest. 
1 1 deest. 1 2 deest. 1 3 deest. 1 4 suffulti. 1 5 quod multum in­
terest omnium membrorum commissionis de episcopis ac de dioecesium regimine. 
1 6 deest. 

7 

EXC.MUS P. D. FERDINANDUS GOMES DOS SANTOS 
Archiepiscopus Goianiensis 

Venerabiles Patres, 

Nomine 60 episcoporum brasiliensium vobis loquar. Postquam 
schema de episcopis ac de dioecesium regimine accurate examinavimus, 
dicere debemus propositum schema, ex pluribus causis, prout est, non 

placeré, quamvis multa et quidem optima in eo, laudanda sint. Et non 
placet quia: 

1. Generali perspectione caret. Episcopus ex natura sua est apo-
stolorum successor, collegii membrum, est pastor, pontifex, magister, 
pater, iudex, Christi Vicarii cooperator. Unumquodque ex his muneri-
bus episcopalibus tractationem ampliorem postulat, quae ab ipsa episco­
porum electione originem sumens, deque eorum immediata praepara-
tione agens, in lucem ciar am apostolatum, quatenus nova postulant tém­
pora, urgeat. 

Hodie quidem minime sufficit, ut muñere suo rite fungatur, habere 
episcopum tantum dioecesis sibi commissae problematum visionem et 
ad eadem persolvenda sese ardue consecrare. Opus est enim ut et per-
spectionem generalem de quaestionibus ipsius regionis, immo et totius 
nationis, et universi orbis habeat, seque omnibus omnia factum esse in-
tellegat. Demum, dioecesium regimen non est tantum de dioecesium et 
paroeciarum divisione agere. 

2. Aperte contradicit schemati dogmático de Ecclesia. Decreta con­
ciliaria magni equidem momenti sunt, cum principia dogmaticarum con-
stitutionum in praxim deducere ipsis competat. Ecclesia autem, in sua 
quoque practica et iuridica constitutione, societas non est prout quaeli-
bet alia, sed e contra essentialiter supernaturalis est, et ius positivum 
quo regitur, in theologicis principiis fundari oportet, eaque ad praxim 
traducere debent. Generalis vero huius schematis perspectio episcopos 
adhuc ostendit nimis Ss. Congregationum dependentes, non raro etiam 
in minimis. Doctrinae theologicae numquam satis laudandae de episco­
patu, quatenus schematis de Ecclesia disputationes proiecerunt, nova 
positio et iuridica et pastoralis respondeat oportet. 

3. Vavet positioni quae hierarchiam Ecclesiae sub respectu mere 
iuridico firmat. ..} Hora enim est, venerabiles Patres, penitus relinquen-
di figuram episcopi mere administratoris et gubernatoris sicut « domi­
nus » constituti, quasi a longe regius providens et gubernans, a suis 
ovibus separatus, seiunctus et segregatus a proprio suo « presbyterio », 
ratione timoris, minime vero amoris causa acceptus, qui ab omnibus mi-
nistratur, cum, e contra, ipse debeat in medio populi stare et omnibus 
ministrare. 

4. Ad appendices quaestiones magni momenti remittuntur. ...2 Hoc 
nobis videtur obvia « diminutio capitis » relate ad Patres conciliares, 
convocatione Romani Pontificis adunatos ad hoc ut de Ecclesiae quae­
stionibus propriam mentem manifestent. Nobis enim, in schemate, tol-
litur competentia quoad discussionem, in aula conciliari, rerum magni 
momenti pastoralis et practici, facúltate tantum concessa scripto prae-

sentandi animadversiones quae nescimus utrum admittentur vel non 
a commissione pro novo iure canónico conficiendo vel a Dicasteriis Ro-
manis. 

Quibus consideratis sequentia proponenda censemus: 
1. Praesens decretum de episcopis ac de dioecesium regimine, prout 

habetur, non est acceptandum, vero tamen ample discutiendum ut in 
eius reformulationem redactores veram mentem Patrum noscant. 

2. Eius reformulatio fiet prae oculis habitis his quinqué sequentibus 
principiis fundamentalibus: 

a) Unicum decretum conficiatur, mutua mediante integratione sche-
matum de episcopis ac de dioecesium regimine et de cura animarum, 
nam cura animarum ratio ultima et primo 3 movens pastorale exercitii 
muneris episcopalis est. 

b) Figura spiritualis et apostólica « episcopi », quae eminet di­
gnitate essentialiter pastorali, distinctionibus et titulis mere honoris 
omissis, tantum bonum animarum considerantes, totaliter restauretur. 

c) Máxime insistendum in visione realística et missionaria mundi 
hodierni, ita ut clare appareat necessitas actionis pastoralis complexive 
sumptae ...4 turn in singulis pascendis dioecesibus turn quoad quaestiones 
et problemata regionalia, nationalia et universalia. 

d) Practice in re deducatur principium collegialitatis: 
Primo: universalis, ope immediatae collaboration^ et subordi-

nationis episcoporum Vicario Christi. Congregationes Romanae apten-
tur ita ut sint organa tantum consultiva et executiva decisionum Summi 
Pontificis et collegii episcopalis, ut Romanum Pontifican et episcopos, 
melius et efficienter, iuxta necessitates pastorales nostri temporis, adiu-
vent (cf. allocutiones S. D. Pauli VI diebus 21 et 29 septembris . . . 5 ) . 

Secundo: internationalis vel nationalis, ope conferentiarum epi-
scopalium institutarum ubique terrarum, cum sufficienti potestatis ampli-
tudine ad necessitates pastorales providendas in suo ambitu, ita ut, inter 
necessariam « decentralizationem » et vitandam dispersionem, debitum 
aequilibrium inveniatur. 

e) Expresse dicatur in textu: episcopos non tantum ea faceré 
posse quae ipsis permittuntur, sed, e contra, omnia ad bonum et salu-
tem animarum posse, his exceptis quae ex natura rei vel pro suo arbi­
trio ad firmandam unitatem Ecclesiae, Summus Pontifex sibi perso-
naliter reservaverit. Gratias. Dixi. 

In textu scripto tradito: 1 Multitudo et disparitates titulorum et insignium 
quae sub praetextu episcopalis dignitatis omnibus patefaciendae in dies a saeculis 
augentur, omnino aboleantur, siquidem potius minuunt, et non leviter, veram 

episcopi maiestatem et plerisque scandalo sunt. 2 Sunt enim in schemate quae­
stiones quae, tandem aliquando, discutioni conciliari subtrahuntur et deliberandae 
Dicasteriis Romanis « quibus interest » remittuntur. 3 primum. 4 (pasto­
rale d'ensemble - Pastoral de conjunto). 5 A. D. 1963. 

8 

EXC.MUS P. D. PETRUS DIB 
Episcopus Cahirensis 

Em.mi et venerabiles Patres, 

Liceat mihi aliquas animadversiones circa episcoporum faculta­
tes faceré. 

1. Schema decreti de episcopis explicat et magna ex parte instaurat 
episcopalem potestatem, quam variae leges et decreta minuerant atque 
restrixerant. Attamen plures remanent exceptiones. Videtur quod il-
lud vetus proverbium seu adagium « in episcopo Ecclesia est » ...2 obli-
vioni fuisse traditum. Quam longe 3 abest illud tempus in quo hoc ada­
gium in usu positum erat! At causae quae Romanos Pontifices, praeser­
tim Gregorium VII , adduxerunt, prout morum conditio exigebat, ad 
levandam atque infirmandam vim illius adagii, necnon ad tenendam pe­
nes se omnium summam rerum, iam non exstant. (Videatur « Dictates 
Papae » . . . 4 ) . 

Itaque nobis liberum est vota faceré ut episcopalis potestas a 
Christo Domino data, quantum fieri potest et bonum Ecclesiae et ani­
marum postulat, restituatur et instauretur. Magna nos spes tenet fore 
ut ius hac super re amplius extendatur, idque eo magis quod ilia instau-
ratio inter opportuna, immo primaria media quae unitati Ecclesiae, ab 
omnibus exoptandae, conducunt, computan potest et debet. Quapropter 
primum schema de Ecclesia, a Summo Pontífice ...5 approbatum, decla-
rat in capite de episcopis residentialibus id quod sequitur: « Minime 
auctoritate Vicarii Christi iura episcoporum minuuntur, cum e contra a 
supremo et universali pastore asserantur, roborentur ac vindicentur ». 

Ad orientem speciatim quod attinet, Leo XIII , in disciplinae conser-
vatione, spem reconciliationis fovebat [Litterae « Orientalium Dignitas 
Ecclesiarum »6). Atqui1 episcopalis exercitium auctoritatis ...8 in disci­
plina inseritur. 

2 . S. Gregorius Magnus dicebat quando loquebatur de episcopis: 
« Meus honor est honor universalis Ecclesiae. Meus honor est fratrum 
meorum solidus vigor. Turn ego vere honoratus sum, cum singulis qui-
busque honor debitus non negatur » 

Liceat nobis instanter petere ut idem honoris et auctoritatis tam 
latinis quam orientalibus episcopis in Ecclesia aeque tribuatur. Dico, 
aeque tribuatur! 10 

Haec aequalitas, quod dolendum est, aliquando deficit. Exempla. 
a) Comparentur in Codicibus utriusque iuris latini et orientalis, 

a Summo Pontifice approbatis et promulgatis, iura et privilegia episcopis 
data vel agnita, in capite « de episcopis » ... u ; inter haec privilegia ali­
qua dantur praelatis latinis, non orientalibus ...12. 

b) Non admittuntur litterae dictae « Celebret » datae ab epi­
scopo orientali suis sacerdotibus sicut admittuntur quando dantur ab 
episcopo ritus latini. En textus Codicis Iuris C a n o n i c i « Sacerdos 
extraneus ecclesiae in qua celebrare postulat, exhibens authenticas ...14 

litteras commendatitias sui Ordinarii, si sit saecularis, vel sui Superioris, 
si religiosus, vel S. C. pro Ecclesia Orientali, si sit ritus orientalis, ad 
missae celebrationem admitía tur ». Quare hoc discrimen inter ordina­
rios latinae Ecclesiae et ordinarios Ecclesiae orientalis? ...1S. 

c) Non permittitur presbyteris et episcopis ritus orientalis ut 
missam celebrent super altare Calvarii in Sancta Ierusalem Urbe et super 
altare Praesepis in civitate Bethlehem, dum id ample permittitur om­
nibus praelatis et sacerdotibus latini ritus ...16. 

Moderator: Pater, haec omnia non pertinent ad schema in genere; 
velis ad schema in genere loqui. 

Orator: Haec sunt inter plura aliqua exempla, quae in praesentia 
sufficiunt. 

Finem dicendi facio verbis Leonis XIII : « Muneris nostri est — di­
cit Papa 1 7 — vigilare et conniti, uí divina episcoporum potestas omnino 
incolumis et inviolata consistat » ,..18. 

Fas sit mihi concludere et conclusionem meam prudenti iudicio ve-
stro submittere: 

1. Perutile est potestatem episcopalem magis etiam amplificare. 
2. Necesse est ut aequalitas in omnibus, positis ponendis, reficia-

tur, pro gratiis, privilegiis necnon iuribus, inter praelatos latinos et 
praelatos ritus orientalis. In Christi Ecclesia iura et obligationes debent 
esse inter se aequales et pares.19 Dixi. 

In textu scripto tradito: 1 Schema decreti de episcopis ac de dioecesium 
regimine, in genere conspectum, mihi placet iuxta modum. Nonnulla enim prae-
scripta in quaestionem vocari possunt, et de quibusdam iam disceptatum fuit. 
Nolo ea quae dicta sunt iterum dicere. 2 cuius applicatio fuit magno adiu-
mento ad nationes evangelizandas ac fidem christianam propagandam. 3 mul-

turn. 4 in libro Augustin Fliche, Histoire de l'Eglise (Fliche-Martin), t. VIII, 
Paris 1940, pp. 79-80. 5 A. D. 1962. 6 (cf. Suas Litteras Apostólicas 
Orientalium dignitas Ecclesiarum, 30 novembris 1894). 7 deest. 8 et po­
testas. 9 (Epist. ad Eulogium ep. Alexandrinum, I, 8, c. 30, PL 77, 933). 
1 0 deest. 1 1 v. g. C.I.C can. 349 et codificationis orientalis (de personis 
can. 415), recensentur aliqua privilegia episcoporum. 1 2 Datur enim episcopis 
latinis, non episcopis orientalibus, facultas celebrandi super aram portatilem in 
domo propriae habitationis et ubicumque degunt, et permittendi ut alia Missa, 
ipsis adstantibus, celebretur. Quare hoc ius non conceditur vel agnoscitur quando 
agitur de orientalibus episcopis? 1 3 (can. 804). 1 4 et adhuc validas. 
1 5 Hoc discrimen veram de orientalibus praelatis diffidentiam, immo suspicionem, 
immerito continet et indicat. 1 6 Nemo non animadvertit contumeliam quam 
ista agendi ratio habet et contemptum quern, in conspectu populi, praelatis et pre-
sbyteris ritus orientalis, immo ipsimet ritui orientali, affert. d) Lex de onerum 
missarum transmissione notat etiam inaequalitatem in iure inter orientales cleri­
cos et occidentales, idque cum orientalium detrimento et iniuria. Etenim C.I.G. 
(can. 838) missarum stipendia de quibus sacerdotes libere disponere possunt, tra-
ducere sink ad presbyteros benevisos, dummodo ipsi transmittenti constet eos 
esse omni exceptione maiores, i. e. omnino dignos vel testimonio proprii Ordina­
rii esse commendatos. Quod est licitum faceré cum presbyteris ritus latini, illi-
citum fit quando agitur de sacerdotibus orientalibus, etiam optimis et commendatis 
a propriis Ordinariis seu episcopis. Vetitum enim est missarum stipendia directe 
committere orientalibus presbyteris. Sed, ut eis committi possint, debent mitti 
per S. C. Orientalem vel per episcopos eorum (Alb. Blat, Commentarium textus 
C.I.C, Liber III de Rebus, Pars I, de Sacramentis, Romae 1924, pp. 167-168). 
Quare haec limitatio quae infamiam et dedecus infert in sacerdotes beneméritos, 
qui pro salute animarum et se et vitam suam devovent. In Christi Ecclesia, iura 
et obligationes debent esse inter se aequales et pares. 1 7 deest. 1 8 (Epist. 
Est sane, 17 dec. 1888). 1 9 deest. 

9 

E X C . M U S P. D. CAROLUS E. SABOIA BANDEIRA DE MELLO 
Episcopus Palmensis 

Venerabiles Fratres, 

Quae dicere vel proponere volebam, praesidentiae tradidi, iam enim 
fere omnia dicta sunt et quidem vehementer. Propterea desisto a loquendo 
de eis rebus quae tradidi exc.mo D. secretario, et solummodo quaedam 
particularia proponere rogo. 

E. g. Prooemium non exprimit desiderium Concilii circa ea quae nos 
desiderabamus ut diceretur de auctoritate, servitio, etc. episcoporum. 

In nn. 1 et 2 cap. I, secundum meam opinionem, expositio valde 
vaga est; nihil promittit, etiamsi episcopi ad gubernandam Ecclesiam 
apud Romanum Pontificem stabunt vel ad Congregationes Romanas as-

sumantur. Omnia manebunt sicut sunt hodie, nam basis deest, basis 
doctrinalis ut hoc faciamus. 

In cap. I I , lin. 10 et deinceps, sicut etiam in n. 16, censeo quod non 
debet consuli episcopo veteri ut renuntiet. Hoc non solum ex rationibus 
psychicis, quamquam et hae máxime valent. Qui volunt, ut episcopi 
renuntient, eos interrogo, num sciverint, qui fuerint ultimi anni Leo-
nis XIII vel amantissimi Papae Pii X? Eodem aequalissimo modo res 
se haberent in episcopo vetere si deberet renuntiare sine ulterioribus 
motivis. Si episcopus quidam revera incapax est ob permanentem de­
fectum vel ingravescentem aetatem aliamve gravem causam, Apostólica 
Sedes pergat faceré, sicut... 

Moderator: Pater, non pertinent ad schema in genere; velis loqui 
de schemate in genere. 

Orator: Gratias. 

Textus scrip to traditus: 
Hoc schema totaliter refundendum est, impossibile acceptari. 
1. Textus non consonat cum epigrapho. Dicitur enim « de episcopis ac de dioe­

cesium regimine », ast loquitur de facultatibus tantum, quas Apostólica Sedes epi­
scopis concederé consuevit. Consistitne in hoc « episcopus » et « regimen dioe­
cesis »? Nonne species datur, quasi episcopi essent meri vicarii Sedis Apostolicae? 

2. Iterum atque iterum repetitur (quod in aliis quoque schematibus saepe re-
petitum est) suprema potestas Romani Pontificis. Ex hoc suspicio oritur redactores 
schematis non credere in animum subiectissimum episcoporum erga S. Sedem. Et 
quae erunt commentaria turn christifidelium cum inimicorum religionis catholicae, 
quando haec legerint? Aut episcopos, existimabunt, inoboedientes esse et ad suam 
obligationem revocandos, aut S. Sedem auctoritatem suam supremam omni modo 
et omni occasione in hoc Concilio incutere voluisse. 

3. Non est expositio conciliaris nec oecumenica, sed tantum canónica. Ad 
cañones recipiendos et observandos semper praesto sumus, ad facultates recipien-
das idem. At propter hoc non sumus coadunati in Concilio; omni hora Sedes Apo­
stólica voluntatem suam nobis imponere poterit et amanter oboediemus. 

4. Quaestio autem non est, cum doctrinam de episcopatu petimus, num fa­
cultates ab Apostólica Sede concessae retinendae, ampliandae, alio modo conce-
dendae sint; sed, utrum facultates reverá soli Sedi Apostolicae competant, an de 
ipsa potestate ordinaria episcoporum sint; in quantum ad S. Sedem recurrendum 
sit, ut episcopi eas exerceant; quaenam in regimine ecclesiarum S. Sedes sibi reser-
vaverit, etiam in futuro. Scimus enim benissime Apostolicam Sedem plus adhuc 
sibi de potestate episcoporum reservare posse. Sed de hoc non est quaestio. Con­
cilium percupit prae oculis ferre, quae sit propria episcoporum auctoritas. Hoc iam 
in Concilio Lateranense V desiderabatur, hoc in Vaticano I prostabat, hoc in no­
stro hodierno Concilio clare exponi flagitamus. Redactores schematum autem vi­
dentur circumire quaestionem. Quare? Verentur episcopos? Timent, ne auctoritas 
Romani Pontificis imminuatur? Non est periculum. Habemus constitutionem di-

vinam Ecclesiae. Catholici sumus. Persuasum nobis habemus, vim potestatis epi­
scopalis in firma et totali adhaesione ad Petri Cathedram residere; a primatu et 
infallibilitate Romani Pontificis nostram auctoritatem roborari et sustineri, sicut 
dixit Summus Pontifex Pius IX occasione Vaticani I. Ergo. 

5. Nec intellegitur, cur de facultatibus speciale schema elaborandum sit. Si 
necesse est, remittatur res ad schema de hierarchia ecclesiastica. 

10 

E X C . M U S P. D. HERMANNUS SCHAEUFELE 
Archiepiscopus Friburgensis 

Venerabiles Patres, 

Loquor nomine Patrum conciliarium linguae germanicae et confe­
rentiae episcoporum Scandinaviae. 

Quoad schema de episcopis et de dioecesium regimine in genere con­
sider atum alia putamus laudanda, alia adhuc perficienda, alia mutanda} 

Laudanda sunt: 
1. Quae in cap. I l l de nationali episcoporum conferentia propo­

nuntur. Hisce talis conferentia constituitur verum iuridicum institutum, 
quod in circumscriptis (art. 24) materiis verum ius dicit. Et haec ma-
teriae circumscriptio ita redacta est, ut ordinaria potestas episcopi resi-
dentialis tunc tantum tangatur, si promovendum sit bonum altius, bo­
num totius1 bonum commune totius nationis. Et hoc modo etiam satis-
fit principio subsidiaritatis, quod Pius Papa XII etiam in Ecclesia valere 
bis proclamavit.3 

2. Bene quoque accipitur, quod in cap. V agnoscitur ius episcopi 
residentialis, paroecias, etiam personales, erigendi, de novo circumscri-
bendi, dividendi et uniendi. Addatur quoad paroecias personales pote­
stas et supprimendi, si casus ferat* 

3. Principia quae in par. 26 pro congruenti dioecesium circum­
scriptione enuntiantur, conditiones concretas paribus ponderibus respi-
ciunt. 

4. Approbo etiam, quae de renuntiatione episcopi residentialis in 
art. 16 proponuntur, quamvis sit novum in traditione5; nam rationes 
habent et boni dioecesis et venerationis episcopo debitae. 

Perficienda sunt sequentia: 
1. Principium fundaméntale facultates episcoporum respiciens in 

art. 3 allatum6 aliter puto esse concipiendum. Exoriundum est potius ex 
principio hoc: episcopus residentialis vi officii sui episcopalis omnes ha-

bere debet facultates, quas ipsi ut pastori ordinario et immediato ad 
gregem suum pascendum competunt, firma semper Romani Pontificis 
potestate reservandi. Quare restituenda sunt episcopo residentiali sua 
iura originaria. Detur in futurum non « Index Facultatum », sed potius 
« Index Reservationum ». Principium modo prolatum non laborat er-
rore Pistoriensium; essentialis differentia est in hoc, quod Pistorienses 
denegabant Romano Pontifici ius reservandi. 

2. Quod attinet maiorem episcoporum participationem sollicitudinis 
Romani Pontificis, nova addatur paragraphus, quae respondet verbis vel 
invitationi Summi Pontificis, i. e., quae dicit7: « Constituatur apud 
S. Sedem Consilium Apostolicum, in quod a Romano Pontífice coop-
tantur praesertim episcopi residentiales Ecclesiam per totum orbem ter-
rarum diffusam repraesentantes ». 

Mutanda sunt sequentia, sed quoad haec non possum loqui nomine 
conferentiae, tamen quoque plurium episcoporum} 

1. Puto 9 in schemate coadiutor et episcopus auxiliaris nanciscuntur 
novam figuram iuridicam, quae tamen uti putamus10 minores reddit 
conditiones episcopi residentialis. Coadiutor habet secundum art. 8 vi 
officii eamdem potestatem easdemque facultates ac Vicarius Generalis, 
dempta facúltate episcopi residentialis sibi quidpiam reservandi. Inde 
practice duo capita in dioecesi; et unitas regiminis dioecesani iam in 
radice tollitur 

2. Officii etiam episcopo residentiali, si secundum art. 12 iura et 
facultates auxiliaris a iure definiuntur, et non unice ab episcopo resi­
dentiali; pariter si episcopus residentialis non absolute liber manet in 
sua dispositione, cuinam officia dioecesis habitualiter deleget ...12. 

3 . Immutatum retineatur vetustissimum13 ius capituli cathedralis 
libere constituendi vicarium capitularem ...14. 

Inde concludo. Schema decreti de episcopis ac de dioecesium regi­
mine est retinendum, tamen amplius recognoscendum, ita ut opus iuri-
dico-disciplinare Vaticani II correspondeat eius operi doctrinali.15 Gratias. 

In textu scripto tradito: 1 Quoad schema de episcopis et de dioecesium regi­
mine globatim inspectum alia sunt laudanda, alia perficienda, alia mutanda, ut 
puto. 2 deest. 3 pro Ecclesia bis reclamavit. 4 et supprimendi. 
5 deest. 6 cap. I . 7 correspondet his quae Summus Pontifex glorióse re-
gnans tum in oratione ad officiales Curiae Romanae die 21 septembris habita, cum 
in oratione augurali alterae sessionis Concilii die 29 septembris habita. Paragra­
phus sic sonare posset: « Ut muneri Summi Pontificis auxilii et praesidii maiores 
vires adiungantur (sunt verba S. P.). 8 Mutanda sunt: 9 deest. 1 0 deest. 
1 1 Quare supprimatur textus schematis art. 8-10, et maneat in vigore can. 351 
C.I.C.! 1 2 Ut ad haec vota respondeat, componendus est textus art. 12 et 15 

paragraph! 1. 1 3 deest. 1 4 (C.I.C, can. 432). Inde deleátur textus art. 15 
paragraphi 2! 4. Ne minuatur officium vicarii generalis can. 368, 369 C.I.C. 
definitum! 1 5 deest. 

\_Subsignaverunt etiam] Angerhausen, ep. aux. Essendien.; Arkfeld, vie. ap. 
Vevaken.; Aufderbeck, ep. aux. Fulden.; Baken, ep. aux. Monasteries; Bernarding, 
vie. ap. Montis Hagen; Brechter, praes. Congr. Ottiliensis O.S.B.; Biihl, ep. tit. 
Methon.; Biestle, sup. gen. M.S.F.; Buchholz, praef. ap. Shihtsienen.; Buchkremer, 
ep. aux. Aquisgranen.; card. Dbpfner, arch. Monacen. et Frisingen.; Duschak, 
vie. ap. Calapanen.; Emanuel, ep. Spiren.; Etspüler, prael. null. Bangueden.; 
card. Frings, arch. Colonien.; Ferche, ep. aux. Colonien.; Fiirstenberg, ep. Aber-
coren.; Gnadinger, ep. aux. Friburgen.; Graber, ep. Ratisbonen.; Hard, vie. ap. 
Araucaniaen.; Haene, ep. Guelen.; Hasler, ep. S. Galli; Hengsbach, ep. Essendien.; 
Hiltl, ep. aux. Ratisbonen.; Jager, arch. Paderbornen.; Kampe, ep. aux. Limbur-
gen.; Haelg, abb. null. Ndandaen.; Hascher, prael. null. Iuruensis; Haring, ep. 
Scioceuven.; Hbfiner, ep. Monasteries; Griiter, ep. Umtatan.; Jobst, vie. ap. 
Kimberlisien.; Kempf, ep. Limburgen.; Kempf, ep. aux. Herbipolen.; Kbnig, 
praef. ap. Shaovuen.; Kelleter, ep. Bethlehem; Kemerer, ep. Posaden.; Koppmann, 
vie. ap. Vindhoeken.; Kbstner, ep. Gurcen.; Kurz, praef. ap. Yungchoven.; Len-
hardt, ep. aux. Bambergen.; Macheiner, ep. aux. Salisburgen.; Nordhues, ep. aux. 
Paderbornen.; Pachowiak, ep. aux. Hildesheinen.; Pietsch, ep. aux. Secovien.; 
Pietrulla, ep. Tubaraoen.; Przyklenk, ep. Januarien.; Reetz, praes. abb. Congr. 
Beuronen. O.S.B.; Reuss, ep. aux. Moguntin.; Rosenhammer, vie. ap. Chiquito-
sen.; Riha, abb. praes. Congr. Austriacae O.S.B.; von Rudloff, ep. aux. Osnabru-
gen.; Rusch, adm. ap. Oenipontanus; Rintelen, ep. aux. Paderbornen.; Schaufele, 
arch. Friburgen.; Schneider, arch. Bambergen.; Schráder, ep. aux. Osnabrugen.; 
Schilling, vie. ap. Gorokaen.; Schoiswohl, ep. Secovien.; Schweizer, sup. gen. 
S.D.S.; Sedlmeier, ep. aux. Rottenburgen.; Senner, ep. Cochabamben.; Splett, ep. 
Gedanen.; Spiess, abb. null. Peramihoen.; Stein, ep. aux. Treviren.; Spülbeck, 
ep. Missnen.; Stangl, ep. Herbipolen.; von Streng, ep. Basileen. et Luganen.; 
Schmitt, ep. Metens.; Talleur, prael. null. Rondonopoliten.; Tenhumberg, ep. aux. 
Monasteries; Theissing, ep. aux. Berolinen.; Thijssen, ep. Larantukan.; Volk, ep. 
Moguntin.; Wechner, ep. aux. Oenipontan.; Weber, ep. Iceuven.; Westermann, 
ep. Samalpuren.; Wittier, ep. Osnabrugen.; Wember, vie. ap. Norvegiae Sept.; 
Zak, ep. S. Hippolyti; Zimmermann, ep. aux. Augustan. Vindel. 

11 

E X C . M U S P. D . A L E X A N D E R OLALIA 

Episcopus Lipensis 

Venerabiles Patres, 

Nomine aliquorum episcoporum Insularum Philippinarum liceat mi­
hi de schemate decreti de episcopis et de dioecesium regimine breviter 
loqui. 

file:///_Subsignaverunt


498 ACTA CONC VATICANI II - PERIODUS II 

Schema prout iacet, etsi valde commendandum sit, tamen videtur 
adhuc aliquid amplius 1 desiderari in illo ut spiritus collegialitatis episco­
porum in vera et sincera caritate et unitate fundatus magis vivificet 
rationes quae vigere debent inter omnes ad quos regimen Ecclesiae spec-
tat. Sic enim regimen non solius Ecclesiae universalis sed etiam dioe­
cesium et aliarum circumscriptionum ecclesiasticarum apparebit non ut 
mere iuridicum sed potius amore Christi animatum qui pro suis apostolis 
praesertim oravit « ut sint consummati in unum » ...2. 

Ad hunc finem obtinendum sequentia proponuntur3: 
1. Schema nostrum, loco « de rationibus inter episcopos et Ss. Ro­

manae Curiae Congregationes » dicere debet: « de rationibus inter epi­
scopos et S. Sedem ». Sic enim nota collegialitatis episcoporum cum 
Romano Pontífice clarius elucebit, et hoc modo episcopi apparebunt con-
iuncti cum Romano Pontífice in negotiis Ecclesiae, non solum medianti-
bus Romanae Curiae Dicasteriis, sed etiam immediate et intimius. 

2 . Schema nostrum tractare etiam deberet de Legatorum Romani 
Pontificis iuribus ac officiis, eorumque relationibus cum episcopis loco-
rum ubi destinantur. Hoc magni momenti nobis videtur ut melius ac cla­
rius definiantur eorum iura et officia et sic firmiores stabiliantur vinculo 
caritatis relationes inter episcopos singulos et ipsos Legatos Romani Pon­
tificis, in aedificationem turn cleri turn populi. 

3. Schema nostrum, in agendo de episcoporum coadiutoribus et 
auxiliaribus, magis quam in aliis eius partibus, inculcare deberet vincu­
lum caritatis et unitatis quod inter episcopos coadiutores et auxiliares 
et suos episcopos residentiales vigere oportet. Sacrosancta Synodus enixe 
exhortare debet pastores qui regimen alicuius ecclesiae particularis quo-
cumque modo comparticipant, ut in omnibus vinculum caritatis et pacis 
servent, etiamsi hoc saepe exigat sacrificium proprii iudicii in rebus 
maioris momenti, ad aedificationem totius gregis. Pro ipsis enim episco­
pis potius quam pro ceteris christianis valet illud S. Pauli ad Colossen-
ses: « Induite vos sicut electi Dei, sancti et dilecti, viscera misericordiae, 
benignitatem, humilitatem, ...4 supportantes invicem ... Super omnia 
autem haec caritatem habete quod est vinculum perfectionis, et pax Chri­
sti exsultet in cordibus vestris, in qua et vocati estis in uno corpore » ...5. 

4 et ultimo. Tandem, desiderandum est, salvo meliori iudicio, ut 
una Sacra Suprema Romana Congregatio (vel aliquid simile) instituatur 
ex nonnullis episcopis etiam diversarum nationum a conferentia episco­
pali nationali designandis et a Romano Pontífice nominandis: cui com-
petat immediate Romano Pontifici assistere in aliquibus negotiis maximi 
momenti pro bono Ecclesiae universalis. Haec Sacra Suprema Romana 
Congregatio inservire posset etiam data occasione tamquam Tribunal 

Appellationis in rebus maximi momenti, v. g. in recursu contra senten-
tiam alicuius Congregationis Romanae Curiae. Dixi. 

In textu scripto tradito-. 1 deest. 2 (io. 17, 23). 3 quatuor sequentia 
proponimus. 4 modestiam, patientiam. 5 [Col. 3, 12-15). 

12 

E X C . M U S P. D. FRANCISCUS SIMONS 
Episcopus Indorensis 

Em.mi Praesides, venerabiles Patres, 

Ni jailor, sum decimus tertius qui loquor, et loquor nomine 13 epi­
scoporum! 

Schema in genere, sicut iam dictum est, non sufficienter consentiré 
videtur cum institutione a Christo jacta, de collegio apostólico. Nec 
videtur consentiré cum realitatibus, quae habentur} 

Omnes firmiter credimus Romanum Pontificem, successorem Petri, 
pollere summa in Ecclesiam potestate. Haec potestas autem, suprema 
cum sit, non est absoluta, i. e. non sine diversimodis limitationibus. 
luvabit pauca de natura limitationum dicere} 

Plures limites ex ipsa rerum natura profluunt: a) haec potestas enim 
imprimis limitatur legibus divinis, quae etiam a Summo Pontífice obser­
van debent. b) Limitatur etiam ex fine propter quern a Christo instituta 
fuit. Inde Romanus Pontifex obligatione tenetur — de qua tamen ipse 
iudicat1 — res sedulo investigandi, et decernendi ea tantum quae ad 
mentem Christi vere conferunt ad bonum et fines Ecclesiae. c) Demum 
potestas Summi Pontificis quam máxime limitatur ex ipsis angustiis in-
genii, facultatum, virium, et temporis quibus etiam Romanus Pontifex 
restringitur ita ut pauciora4 tantum ita cognoscere potest ut de iis sa-
pienter ...5 decernere queat. Haec tertia limitatio eo magis urget propter 
multitudinem et difficultatem problematum, quae continuo oriuntur, et 
propter ingentem multitudinem fidelium qui sumpti sunt ex omni tribu 
et lingua et populo et natione et cultura et qui6 non omnes iisdem neces-
situdinibus laborant. d) Insuper, sicut infallibilitas Summi Pontificis ita 
eius suprema potestas personae Romani Pontificis inhaeret, nec cum 
aliis communicari potest. Ex his omnibus patet Romano Pontifici mul-
torum adiutorum opus esse qui cum eo et sub eo Ecclesiam ut pastores 
regant. 

Haec videntur esse rationes maioris momenti propter quas Christus 

Dominus Ecclesiam suam non imprimis super unum hominem sed super 
collegium apostolicum fundavit quod cum incremento et dispersione 
fidelium per totum orbem simul crescere poterit — cui collegio tamen, 
ut fundamentum unitatis, Petrum eiusque successores ut caput prae-
fecit. 

Ex dictis elucet, ex rerum natura et ex ipsa institutione Christi, Sum-
mum Pontificem nonnisi cum episcopis regere posse et etiam 7 deberé 
Ecclesiam Christi ...8. 

Cetera quae scripsi, secretariatui tradam seu tradidi. Unum tantum 
addere velim. Adhaereo iis multis, inter quos em.mi DD. Liénart, Kónig, 
Alfrink, Bea9 qui opinantur Curiam Romanam, praesertim sicuti nunc 
constituta est, non esse instrumentum aptius quod leges condat et summa 
in Ecclesia gaudeat potestate iudiciali, sicut de facto in pluribus nunc 
est. Quamquam relator asseveraverit Curiam optime cognoscere con­
ditiones Ecclesiae in universo orbe, hoc vix affirmari posse videtur. Ab 
altera parte Curia non sufficienter repraesentat episcopatum per orbem 
dispersum qui vere cognoscit necessitudines Ecclesiarum et observatio-
nem legum urgere debet. Saepius, Dicasteria non sunt10 tantum instru­
mentum Summi Pontificis, sed regunt suo iudicio et sunt11 ut paries inter 
Summum Pontificem et episcopatum constituta. Quae heri iam in aula 
audivimus et quae extra aulam confirmatum habuimus}1 quae facta sunt 
in praeparatione huius schematis in qua contra manifestam voluntatem 
Concilii, maioritas membrorum novae commissionis studio et13 consulto 
a praeparatione exclusa est, est magnum scandalum et timendum est ne 14 

multis Patribus hoc iam 1 5 symbolum methodorum curialium ap par ere 
incipiat.16 Gratias. Dixi. 

In textu scripto tradito: 1 Schema in genere minus placet, quia non bene 
consentiré videtur cum realitatibus quae habentur, nec cum institutione a Christo 
facta. 2 deest. 3 deest. 4 pauca. 5 diiudicare et. 6 deest. 
7 deest. 8 Hoc fit imprimis eo quod partes minores Ecclesiae per orbem di-
spersae committantur episcopis locorum qui potestate ordinaria oves sibi con-
creditas pascunt. Ipsi cognoscunt oves suas et ab iis cognoscuntur. Vere pertinet 
ad eos de ovibus. Ergo patet episcopos locorum — et singulos pro suis dioecesi-
bus, et plures in unum collecti pro suis regionibus — esse aptiores qui cogno-
scant et pascant gregem Christi... Pascunt tamen sub auctoritate suprema Summi 
Pontificis, qui ad unitatem et efEcaciam fovendam, tum — vel solus vel máxime 
cum collegio episcoporum — leges generales condere, tum maiora quaedam ad 
se trahere, tum etiam, si ipse id utile iudicaverit, intervenire potest. 

Ex rationibus enarratis patet tamen etiam ipsos episcopos esse cooperatores 
aptiores et necessarios qui ipsum Summum Pontificem immediate adiuvent, ut 
recte perficere possit munus suum curandi de universa Ecclesia... Inde modus 
aliquis reperiendus est opportuni et personalis commercii inter Summum Ponti-

ficem et episcopos quo Romanus Pontifex problemata urgentiora et necessitudines 
graviores Ecclesiae universae bene cognoscere et cum episcopis de iis providere 
possit. His diebus, propter media moderna communicationum et iter faciendi, 
hoc generatim iam faciliter fieri poterit. 

Curia Romana, quae nunc habetur, quae constat ex viris, eminentissimis qui­
dem, qui permanenter vel semi-permanenter ei accrediti sunt, qui oriuntur ex 
regione et cultura circumscripta, cum experientia limitata, qui non bene cognoscere 
possunt conditiones valde diversas in toto orbe, nec habent responsabilitatem 
personalem de fidelibus dispersis per omnes nationes et culturas, quamquam in 
multis bonum laborem fecit temporibus peractis, iam non videtur esse instru-
mentum aptius quo Summus Pontifex uti possit ad bonum totius Ecclesiae. Non 
est hic quaestio de bona volúntate, sed de modis aptioribus regendi Ecclesiam 
qui nunc haberi possunt et Ecclesiae magis congruunt... Nam modus gubernii 
talis esse debet qui congruit turn characteri pastorali Ecclesiae et muneris Summi 
Pontificis, turn institutioni collegii apostolici a Christo factae, turn necessitatibus 
ingentis et diversae multitudinis fidelium ac evangelizationis mundi universi per-
ficiendae, turn — nam et de hoc curari debet — menti fidelium qui in diem 
gaudent maiore educatione, cultura, intellectuali maturitate et independentia. 
Ecclesia, cuius est omnes homines in unum congregare in Christo, gaudere debet 
gubernio aliquo pastorali vere catholico, quod, inquantum fieri potest, semper 
magis satisfacere queat desideria legitima omnium populorum, linguarum, cultu-
rarum et conditionum. 9 deest. 1 0 Curia non est. 1 1 est. 1 2 deest. 
1 3 deest. 1 4 deest. 1 5 sicut. 1 6 apparet et est maximum scandalum. 

[Subscripserunt etiam] Jorge Kemerer, ep. Posadensis (Argentina); E. D'Sou-
za, arch. Bhopal; Stanislaus Tigga, Raigh-Ambikapur; C. Dubbelman, bish. of 
Jabalpur; O. Sévrin, S.I., ep. tit. Mossina; J. Malenfant, Benares; Th. v. d. Til-
laert; Aug. Olbert, ep. Zimtaovensis; G. Bernarding, ep. tit. Belabitene. 

13 

E X C . M U S P. D. IOSEPH RUOTOLO 

Episcopus Uxentinus-S. Mariae Leucadensis 

Schema de episcopis ac de dioecesium regimine plerumque 1 placet; 
tamen apparet frigidum et aridum; ad ipsum reddendum magis ... 2 ac-
ceptum, haec, exc.mi Patres/ humiliter propono. 

1. In introductione aliquid exponatur de episcopi perfectione? de 
qua pauca dicta sunt in ipso schemate de sanctitate. 

Episcopus iuridice est perfectior sacerdotibus et laicis, sed perfecti-
bilis semper remanet sicut ceteri homines bona volúntate, adiuvante 
gratia divina, ita ut perfector animarum magis magisque evadat. 

Scimus quod fundamentum perfectionis christianae est humilitas, 
quam ipse Iesus laudibus extulit et dixit de seipso: « Discite a me, quia 
mitis sum et humilis corde » ... 5. 

/UNIVERSIDAD DE NAVARRA 
BIBLIOTECA DE HUMANIDADES 

Dictum est ab aliquo scrip tore: « Crucifixio et gubernatio nomine, 
non re differunt ». Et verum est practice, sed etiam theoretice, quia epi­
scopus est hostia una cum Christo Iesu ad salvandas animas. Ritus con­
secrationis episcopalis imaginibus propriis novum praelatum repraesen-
tat sicut victimam, quae ducitur ad necem. Martyrium sanguinis aliquan-
do est pretium zelus eius, sed martyrium cordis est alimentum fere quo-
tidianum ministerii. Tamen episcopus obstacula vincit fiducia in Deum, 
ut aiebat apostolus Paulus: « Omnia possum in eo, qui me confortat ». 

Fortitudo spiritualis acquiritur oratione ad Deum, ad Christum eucha-
risticum, ad B. Virginem. S. Bernardus ad Eugenium I I I papam scribe-
bat de praelatis: « Orandi studium gerant et usum habeant ac de omni 
re orationi plus fidant quam suae industriae et labori »...6. 

2. Praeterea episcopus praestare debet amore erga Summum Pon-
tificem, visibile fundamentum Ecclesiae et Christi vicarium, quern S. Ca­
tarina Senensis vocabat « il dolce Cristo in terra ». 

Unio cum Papa in fide et unio in caritate fovent munus docendi, 
munus sanctificandi et gubernandi, quae faciliora reddunt documenta 
pontificia, ut sunt Litterae Encyclicae, Litterae Apostolicae, Decreta, Con-
stitutiones, etc. 

3. Demum caritas Christi urget nos erga totam hierarchiam Ec­
clesiae: 

a) Urget nos caritas erga episcopos universos, ita ut vera amicitia 
instauretur ad apostolatum faciliorem et utiliorem reddendum, ut S. Pau­
lus a Timotheo requirebat his verbis: « Collabora mecum in Evangelio 
secundum virtutem Dei, qui nos liberavit et vocavit vocatione sua 
sancta » ...7. 

b) Urget caritas erga episcopos guberniis atheis subiectos: amor 
et oratio pro ipsis levamen affert uti evenit inter primos christianos, 
quando apostoli a Synedrio vexabantur. Scriptum est enim in Actibus 
Apostolorum: « Multitudo credentium erat cor unum et anima una » ...8. 

c) Urget caritas erga fratres separates, ut in communione oratio-
nis hora festinetur, quam Iesus ardenter a Patre petiit, quando ait: 
« Pater sánete, serva eos in nomine tuo, quos dedisti mihi ut sint unum 
sicut et nos » ...9. 

4. Quoad cap. I huius schematis mihi videntur aliqua adiungenda 
quae ita synthetice expono: 

Congregationes Romanae immediatum auxilium praestant Romano 
Pontifici in dioecesium regimine totius Ecclesiae. Ipsae nostrum animum 
et curam aliquo modo laxant in negotiis maioris momenti. Sicut Sum­
mus Pontifex vocatur et est Servus servorum Dei, omnes episcopi et om­
nes officiales Congregationum sunt in servitium populi Dei. 

Unde: a) mutua concordia et reverenda fovendae; b) nimia sollici-
tudo praestetur ex utraque parte ut negotia agantur sine mora praesertim 
si bonum familiare vel sociale ipsa attingunt10 ut e. g. petitio et conces-
sio dispensationum ab impedimentis matrimonialibus; c) mutuum adiu-
torium in exsecutione operum ad bonum animarum obtinendum. 

5. Quoad facultatum amplificationem meam opinionem synthetice 
expono, sed earn tradam script am secretario.11 

Conclusio. Ut relationes inter episcopos et Curiam Romanam semper 
fraternae sint, oportet spiritum catholicitatis habere mutuo concursu 
membrorum Corporis Christi mystici, sicut ait apostolus in epistola ad 
Ephesios ...1 2: « Veritatem autem facientes in caritate, crescamus in illo 
per omnia, qui est caput Christus ». 

Dum errores hodierni hominem in effrenata sui ipsius cupiditate 
relinquunt, ad angorem impellunt et quandoque ad desperationem, fides 
nostra, coniuncta spei et caritati, totam Ecclesiam copulat et roborat 
et solatur. Dixi. 

In textu scripto tradito: 1 deest. 2 comprehensibile et. 3 deest. 
4 sanctitate. 5 {Mt. 11, 24). 6 {De Cons., IV, 4). 7 (2 Tim. 1, 3) . 
8 (Act. 4, 32). 9 (Io. 17, 11). 1 0 attingant. 1 1 In paroeciarum pro-
visione saepe multum tempus requiritur et aliquando cum aerumnis sacerdotum 
et populi damno ob concursum specialem, a iure canónico praescriptum ad normam 
can. 459 § 4. Scriptam trado meam opinionem, quae in hoc consistit: a) introdu-
catur in totam Ecclesiam concursus generalis uti evenit in Germania, Austria et 
aliis regionibus; b) ipse episcopus habeat facultatem dispensandi a quolibet con­
cursu, si doctrina et aliae qualitates requisitae in sacerdote beneficium pétente 
aliunde clare pateant. 1 2 (4, 15). 

14 

E X C . M U S P. D. IOSEPH HOWARD HODGES 

Episcopus Vhelingensis 

Em.me Praeses, venerabiles Patres, 

Loquar in nomine aliquorum 1 episcoporum Statuum Foederatorum 
Americae Septemtrionalis. 

Schema de episcopis ac de dioecesium regimine nobis videtur multam 
habere materiam quae possit esse fundamentum ulterioris discussionis. 
Gratiás agimus pro laboribus commissionis.2 Attamen, ordinatio huius 
schematis non videtur nexum ostendere cum doctrina de episcopatu qua­
tenus apparebit eadem doctrina in schemate de Ecclesia. Haec lacuna 

non est culpa commissionis quae schema praeparavit sed nunc suppleri 
debet. 

1. ...3 In hac aula, Patres conciliares bene manifestarunt mentem 
suam de propositione: « . . . Corpus hoc seu collegium episcoporum4 una 
cum capite suo, Romano Pontífice, et numquam sine hoc capite ...5 plena 
et suprema potestate in universam Ecclesiam pollere ». Logice mihi vi­
detur ut hoc schema, quod de pastorali ministerio et (iurisdictionis) 
potestate episcoporum tractat, debeat habere uti cap. I: «De relationi­
bus inter episcopos et Summum Pontificem, caput corporis episcopo­
rum ». In hoc capitulo tractaretur de exercitio duplicis formae supremae 
potestatis in Ecclesia ...6. 

In hoc capite etiam explican posset quid significant haec verba: 
« plures facultates Romano Pontifici (quod aliud est quam verbum " Apo­
stolicae Sedi ") reserva tas » de quibus loquitur in prooemio ...7. 

In hoc capite posset declarari quomodo ultimatim suprema potestas 
remaneat in Christo, Filio Dei, qui plenam et supremam potestatem ad 
Ecclesiam regendam Petro et apostolis dedit eorumque successoribus, 
Summo Pontifici et episcopis. 

2. Quando relationes inter duplicem formam potestatis supremae 
statutae fuerint, tunc, in cap. I I , tractari potest « de Ss. Romanae Curiae 
Congregationibus ». Divisio in capite ita haberi possit: 

1. De relatione earundem ad Summum Pontificem. 
2. De relatione earundem ad corpus episcoporum. 
3. De relatione earundem ad episcopos per mundum dispersos. 

In hoc capite, bene et perspicue statui debet natura et principium 
Congregationum auctoritatis nempe, quod a Summo Pontífice dependent, 
ad eius beneplacitum creantur et durant, quod non existunt pro seipsis, 
nec in seipsis suprema potestas divina institutione ullatenus manet, 
quod hae congregationes existunt ad Summum Pontificem et epi­
scopos adiuvandos in Ecclesiae regimine. Debet etiam explicari quid 
velint dicere termini « Sancta Sedes » vel « Apostólica Sedes ». Pos­
sunt explicari verba in pag. 7, lin. 4 « nomine et auctoritate illius mu­
nus suum explent ». 

Proponitur igitur ut cap. I sit « de relationibus inter episcopos et 
Romanum Pontificem, caput corporis episcoporum », et cap. I I sit « de 
relationibus inter Ss. Romanae Curiae Congregationes et Summum Pon­
tificem, corpus episcoporum et singulos episcopos ». Alia capita retineri 
possunt et decursu discussionum emendari. 

Schema deficiens et claudens, opinione mea et multorum aliorum 
episcoporum ex Statibus Foederatis, debet retineri et poni in discus-
sione! Gratias. Dixi. 

In textu scripto tradito: 1 plurium. 2 deest. 3 Die 30 oct. h. a. 
4 ipsum (scil. corpus seu collegium episcoporum). 5 (cuius salvum et inte­
grum manet ius primatiale in omnes pastores et fideles). 6 secundum c inter 
propositiones die 30 octobris approbatas in qua dicitur « modus practicus et con-
cretus quo duplex forma supremae potestatis in Ecclesia exercetur, ad ulteriorem 
determinationem theologicam et iuridicam pertinet... ». 7 in pag. 6, lin. 5. 
8 deest. 

Moderator: Velint audire Patres! Moderatores rogant utrum placeat 
Patribus finem imponere discussioni de schemate in genere. Qui finem 
volunt, surgant! 

[Breve intervallum~\. 

Gratias! Fiet nunc statim suffragatio in schedulis utrum schema in 
genere placeat ut basis pro ulteriori disceptatione quoad singula capita. 
Responsio erit: placet vel non placet. 

Interim prosequatur dissertatio de schemate in genere. 

15 

E X C . M U S P. D. RAPHAEL GONZALEZ MORALEJO 
Episcopus tit. Dardanius, aux. Valentinus 

Venerabiles Patres conciliares, 

Quatuor sunt, mea humili sententia, praecipui defectus nostri sche­
matis. 

1. Schema nimis empiricum et pragmaticum apparet, ita ut, omni 
fundamento doctrinali praetermisso, normas tantummodo practicas ac-
cumulet, non perspicuo ordine seu connexione inter se coniunctas. 

2. Schema est parum pastorale: eius normae, nimium administrati-
vae vel iuridicae, non satis videntur originem sumere ex indole eminen-
ter pastorali ministerii episcoporum. 

3. Schema deficit a spiritu oecumenico: nihil enim dicens de notis-
sima structura patriarchali in Ecclesia orientali vigenti, videtur ad solam 
Ecclesiam latinam sese referre, potius quam ad universalem Ecclesiam 
sicut in Concilio Oecumenico oportet. 

4 . Schema proinde remanet incompletum, et quidem ex tribus capi-
tibus supra recensitis. 

Iam vero, ne verba proferam mere critica seu negativa, votum meum 
ostendere intendit illos aspectus in quibus schema positive melius reddi 
possit. 

Definido dogmática de Primatu Romani Pontificis et ea quae iam 
sufficienter a Concilio enucleata sunt circa dignitatem episcoporum et 
eorum collegialitatem sub Primatu Successoris Petri, solidum praebent 
fundamentum doctrínale quod informare debet totum schema, eique uni­
tatem conferre. 

Papa enim, Vicarius Iesu Christi in terris, sua condicione episcopi 
romani, certo habet iurisdictionem ordinariam in propria dioecesi; sed 
cum idem sit caput collegii episcoporum et eius principium unitatis, 
habet quoque, ut talis, ius primatiale in omnes pastores et fideles. 

Episcopi autem, ex eo quod legitime consecrad sunt et communio-
nem habent cum reliquis episcopis et cum Sede Apostólica, assumpti 
sunt in partem Romani Pontificis sollicitudinis in apostólico Ecclesiae 
universalis muñere perfungendo Illi vero qui designantur episcopi 
residentiales, Ecclesiis particularibus praeficiuntur tamquam veri ac pro­
prii pastores, atque ordinaria iurisdictione praediti sunt, et quidem iure 
divino, unusquisque super uniuscuiusque ecclesiam. 

Ex iis clarissimis principiis ...2 effluunt transcendentales consequen-
tiae ordinis iuridici et pastoralis. Nostrum vero schema evolvit tantum­
modo aliquas. Sed neque eas deducit ex principiis doctrinalibus, ut cla­
rius appareat3 quid in ipsis contineatur et qualis eorum integra vis sit, 
neque evolvit alias, quae sunt maximi momenti. Liceat mihi praecipuas 
enumerare: ... 

Moderator: Velis exspectare per momentum! 

Secretarius Generalis: Audiant Patres! Cum em.mus moderator ius-
serit fieri suffragationem, velint omnes Patres, ubivis degunt, ad sua 
loca rediré! 

Post quinqué momenta, quaestio posita a moderatore iterum repe-
tetur et postea fiet suffragatio. Ergo Patres se abstineant pro nunc a suf-
fragatione facienda. Post quinqué minuta, repetam quaestionem posi-
tam. Gratias. 

Moderator: Velis pergere. 

Orator: Gratias. Liceat mihi praecipuas materias enumerare, quae 
non inveniuntur in hoc schemate, ex principiis doctrinalibus deductae4: 

1. Si Papa, quatenus est Pastor Supremus Ecclesiae Universalis, 
caput quoque est collegii episcoporum et ius primatiale habet in omnes 
pastores et fideles, evidens est pertinere ad eum, iure quidem et persona-
liter, designationem episcoporum. Schema igitur agere debet de desi-
gnatione episcoporum, turn residentialium turn titularium, atque specifice 
statuere media quibus Romanus Pontifex noscere possit aptos candidatos 

ad episcopatum: similiter, innuat oportet normas generales quibus ius 
illud Summi Pontificis in tuto ponatur, salvis tamen sed non obstanti-
bus legitimis traditionibus tarn Ecclesiarum orientalium quam Ecclesiae 
latinae, nec non circumstantiis cuiusque nationis. 

2. Si Papa est, non solum Romanus episcopus sed etiam Pastor Su-
premus Ecclesiae universalis, evidenter videtur electionem eius perti-
nere, praeterquam ad collegium cardinalium quod aliquomodo Ecclesiam 
Romanam repraesentat, ad totum corpus episcoporum authentice re-
praesentatum. Videtur igitur principium hoc recipiendum esse in no­
strum schema, sive collegium cardinalium ita apparando ut vere reprae-
sentet universum episcopatum, sive aliter providendo ad opportunam 
repraesentationem collegii episcopalis. 

De tertio puncto, i. e. de facultatibus episcoporum vi eorum conse­
crationis radicaliter acceptis, non adhuc loquar quia iam satis dictum 
est a multis.5 

4. Si bonum Ecclesiae exigit ut, ad debitam curam pastoralem ali-
quarum dioeceseon aut propter alias specificas necessitates, vel dioece-
sanas vel supradioecesanas, ordinis tamen pastoralis, designentur epi­
scopi mere titulares, evidens est illas normas, quae ad hos episcopos 
spectant, oblivisci non posse eos, vi legitimae consecrationis, partem 
habere in corpore seu collegio episcoporum, sub Capite Supremo, Romano 
Pontifice. Instituía igitur coadiutoris et auxiliaris, ita iure communi defi-
nienda ac congruentibus facultatibus instruenda sunt ut, salva dioecesani 
regiminis unitate, eorum activitas efficacior reddatur et dignitas charac-
teri episcopali inhaerens in tuto ponatur ...6, habita quoque ratione eos 
cum proprio episcopo constituere velut unam eamdemque personam, et 
esse proinde supra quemcumque alium sacerdotem, non excluso ipso 
Vicario Generali nec Capitulo Cathedrali. Pari modo tutanda erit aequa 
participado episcoporum titularium in coetibus seu conferentiis episco­
porum, eo vel magis quod ratione sui specifici ministerii aut quia saepe 
saepius partem habent in certis commissionibus episcopalibus, tractare 
ordinarie debent negotia quae máxime afficiunt aspectus quosdam summi 
momenti in vita religiosa totius nationis vel regionis ad quam pertinent. 

5. Si corpus vel collegium episcoporum plena et suprema potestate 
pollet in universam Ecclesiam una cum Capite suo et numquam sine 
hoc Capite, salvo semper et integro remanente iure primatiali Romani 
Pontificis in omnes pastores et fideles, evidens est posse idem collegium 
et quidem iure divino, partem habere in redigendis normis canonicis 
vel disciplinaribus, quae bonum totius Ecclesiae respiciunt ...7. Igitur, 
cum in nostro schemate agitur de Curia Romana et de collaboratione 
quae expectanda est a collegio episcopali, perspicue enuntiandum est fun-

damentum doctrínale earum dispositionum quae ad rem proferantur, ita 
ut clare appareat utrum participatio episcoporum sit iure divino fun-
data, aut e contrario, consistat in iure more ecclesiastico. Simili modo, 
quando sermo fit in nostro schemate de conferentiis episcoporum, ne-
cesse est ut institutum patriarchatus apte consideretur; sed plane appa-
rere debet quonam iure episcopi, sive orientalium Ecclesiarum sive Ec­
clesiae latinae, ad patriarchales Synodos vel ad conferentias legitime con-
vocentur. 

6. Denique, si quotquot ad corpus seu collegium episcoporum per­
tinent, assumpti sunt in partem Romani Pontificis sollicitudinis in apo­
stólico Ecclesiae universalis muñere perfungendo, evidens est, cum distri-
butio sacerdotum et religiosorum in Ecclesia universa non respondeat 
gravissimis necessitatibus quas secum fert cura pastoralis animarum in 
multis mundi regionibus, ferendas esse normas iuridicas efficaces ut, 
salvis semper salvandis in ordine instituti incardinationis vel convenien-
tis adaequationis sacerdotum ad culturam, linguam et traditiones cuius­
que nationis, possibilis fiat distributio magis adaequata illis necessi­
tatibus. 

Humanissime ergo peto ut schema de episcopis ita reformetur ut 
normae iuridicae in ipso contentae quam accuratissime defluant ex prin-
cipiis doctrinalibus, arctius aptentur fini pastorali officii episcoporum, 
compleantur iis additis quae supra innuimus, et tandem totum schema 
ad unitatem reducatur. Dixi. 

In textu scripto tradito: 1 (In prooemio, ad cap. I, pag. 6, linn. 10-11 no­
stri schematis). 2 recte. 3 appareret. 4 deest. 5 3. Si episcopus 
residentialis legitime consecratus et electus pastor est propriae dioecesis iure eccle­
siastico, evidens quoque est iure divino possidere ipsum omnes facultates neces-
sarias ad exercitium sui ministerii, firma semper in omnibus Romani Pontificis 
potestate sibi reservandi causas quas ipse, sive ad Ecclesiae unitatem conservan-
dam sive ad eius universale bonum melius promovendum, pro locorum tempo­
rumve adiunctis, ad se avocare iudicaverit. Quod principium recipiendum est 
modo satis perspicuo in nostrum schema, ubi agitur de facultatibus episcoporum 
et de eorum relationibus cum Dicasteriis Sedis Apostolicae. 6 (ex cap. II , 
n. 6, pag. 9, linn. 14-18). 7 idque in nostris temporibus valde conveniens est. 

Secretarius generalis: Audiant Patres! Em.mus moderator hoc quae-
situm proposuit et proponit: Utrum schema de episcopis et de dioece­
sium regimine placeat ut basis pro ulteriori disceptatione quoad sin­
gula capita. 

Patres, qui volunt ut ulterior disceptatio quoad singula capita fiat, 
suffragium ferant placet; alii, vero, non placet. 

Repeto. Imprimis quaesitum: Utrum schema de episcopis et de dioe­
cesium regimine placeat ut basis pro ulteriori disceptatione quoad sin­
gula capita. 

Qui vult ut disceptatio quoad singula capita fiat, respondeat placet; 
alii, vero, non placet. 

Ad fugandas autem aliquas sollicitudines, exortas ex suffragatione 
facta per sessionem et erectionem — nam multi Patres erant extra 
suum locum —, em.mus moderator certiores facit Patres quod discep­
tatio circa principia generalia schematis iam per se finita quasi est, quia 
iam locuti sunt Patres qui verbum faceré petierunt. Igitur, nulla praeoc-
cupatio et nulla sollicitudo. 

Fiat nunc suffragatio in schedulis distributis circa quaesitum quod 
bis legi et explicavi. Gratias. 

16 

R E V . M U S P. D. ANICETOS FERNANDEZ 
Magister generalis O.P. 

Venerabiles Patres, 

Pauca velim dicere de aliquo puncto magni momenti de quo nihil 
dicitur in schemate, nempe de unione inter, sic dictos, duos cleros, sae-
cularem seu dioecesanum et religiosum, quibus in procuranda animarum 
cura, episcopus praeest. De hac unione, collaboratione, aliquid dicitur 
in schemate de cura animarum, sed melius esset in hoc schemate ponenda 
vel saltern innuenda propter eius momentum; et in hoc velim insi-
stere.1 

Norunt Patres2 quod unio virium apostolicarum in Ecclesia vel má­
xime hodie necessaria est, immo et numquam sicuti in diebus nostris3 

urgentior. Attamen valde facilis et uberrima esse potest.4 

...5 Immorari igitur hic ad huiusmodi fructus ubérrimos explanandos 
haud opus est, dummodo haec mutua6 collaboratio in spiritu sinceritatis 
et caritatis progrediatur. 

Tantum pauca addam de medio efficaciori7 ad hanc sanctam necnon 
in visceribus Christi desideratissimam unionem obtinendam, vel saltern 
fovendam.B 

Nullum, de facto, datur medium ita efficax ad unionem inter homi­
nes ...9 stabiliendam sicut amor.10 Iam vero: amor praerequirit cognitio-
nem; cognitio autem supponit experientiam, communicationes videlicet, 
colloquia, contactos, conventos. 

Quapropter esset11 utilissimum, ad praedictam unionem assequen-

dam,12 fovere, creare, promoveré quasdam nationales provincialium et 
episcoporum — vel sacerdotum ab episcopis delegatorum — commis-
siones. Hae enim 1 3 commissiones: 

a) Possunt modum aptiorem quaerere ut in praxim facilius per-
fectiusque reducantur normae aut mandata, necnon problematum solu-
tiones, a conferentiis episcoporum nationalibus 1 4 proposita, vel ab epi­
scopo residentialis 

b) Possunt insuper et ipsas 1 6 quaestiones pertractare et solutiones 
inventas conferentiis episcoporum vel episcopo,11 qua par est reverentia, 
suggerere. 

c) Possunt denique 1 8 promoveré ac praeparare conventus vel con­
ferentias ut religiosi et sacerdotes dioecesani habeant colloquia — « sym­
posia » — ut sese ad invicem melius intimiusque mutua problemata et 
problemata animarum cognoscant; atque Christi amore tracti, ut ea sol­
vere curent. 

Exemplar optimum valde laudandum et imitandum, est commissio 
quae iam habetur in Gallia inter episcopos et superiores provinciales}9 

Similiter, huiusmodi commissiones institui valent in unaquaque dioe­
cesi vel curia dioecesana. Praesertim hae commissiones mixtae sacerdo­
tum saecularium et sacerdotum religiosorum vitae activae aut mixtae in-
stituendae erunt ad opera communia apostolatus complenda. Evidens 
enim est quod semper procederé opus est20 sub auctoritate, directione 
necnon approbatione episcopi residentialis ...21. 

Praecipuae utilitates, ut de ceteris taceam, ex pacifico et actuoso 
commissionum labore promanantes22 enumerantur, ex una parte ...23 

munus pastorale episcopi sic expeditius ac fructuosius evadere potest.24 

Et, ex alia, ...25 maior obtinetur collaboratio religiosorum, quin ipsorum 
vita religiosa ullum detrimentum patiatur. 

Si exemplum innuere licet de horum conventuum utilitate multi­
plied ilium famosum congressum Matriti actum, sub praesidentia ac 
moderamine em.mi card. Valeri, afferam, in quo, magno cum gaudio et 
praesertim magno cum fructu,21 sacerdotes dioecesani una cum sacerdo­
tibus religiosis strenue adlaboraverunt in pace et unitate, sed etiam 28 

in amore Dei et animarum. Dixi. 

In textu scripto tradito: 1 Inter quaestiones quae ex natura sua vel máxime 
pastorales — ideoque et indoli peculiari huius Concilii Vaticani II respondentes — 
enumerari possunt, haec, procul dubio, recensenda est. Agitur enim « de regimine 
dioecesium», cuius «pastoralitas» in omnium promptu apparet. Triplex vero 
ratio hoc suadet: a) tangitur hic res practico-práctica, in qua haud de principiis 
dogmaticis, sed de agibílibus et factibilibus materia a Patribus Concilii pertrac-

tanda proponitur; b) uberrimi fructus pro vita populi christiani ex dispositionibus 
Patrum in hac etenim materia exspectantur; c) nonnullae « structurae » iuris eccle-
siastici in hac parte indigent reformatione: ut melius hodiernis mundi condicio-
nibus necessitatibusque aptentur, opus est eas radicitus recognoscere, verum etiam 
et mutare, innovare, re-facere. 

His enim varus rationibus laudandum est schema decreti « De episcopis ac 
de dioecesium regimine » propositum. 

Relate vero ad tanti momenti materiam, iuvat mihi aliquas observationes Pa­
trum considerationi subiicere. 

Prima: Forsitan melius esset integrare in uno corpore orgánico — in uno 
eodemque schemate — quae disiunctim habentur in illo « de cura animarum », 
in alio « de sacris alumnis efformandis », et quae hie, in praesenti schemate, ha­
bentur. Sic, ex una parte, character nimis iuridicus huius schematis vitaretur, et, 
ex alia, indoles pastoralis Concilii uberius ac utilius innotesceret. Patet enim quod 
diversae tractationes ad unum eundemque finem spectant, ad maiorem nempe 
animarum salutem et maius servitium procuranda. Entia non sunt inutiliter multi-
plicanda; nec tempus, cum Concilium non paucum iam expenderit, inutiliter teren-
dum. Ratio nihilominus praecipua ex unitate materiae ac ex unitate finis sumitur. 

Secunda: Quoquo modo hoc fiat, in schemate non deesse deberet caput initiale 
ubi muneris pastoralis natura delinearetur, seu, aliis verbis, « figura pastoralis » 
episcopi, quae ita intime connexa cum ipso muñere episcopali apparet. Haec etenim 
consideratio non omnino sub aspectu dogmático — de quo aliunde, in schemate 
de Ecclesia actum est —, sed magis sub aspectu principiorum practicorum. 

Quatuor mihi videntur principia theologica « practica » quae summatim per-
opportunum esset innuere, videlicet: 

1. « Missio pastoralis» episcoporum est quaedam continuatio ministerialis, 
in determinatis tempore et locis, operis salvifici Christi Domini cum et ipsi sint 
successores apostolorum. Praeter munus « regendi Ecclesiam Dei» (de quo in 
schemate de Ecclesia plura dicta sunt) habent munus regendi « ecclesiam suam ». Ad 
hoc etiam, et quidem principaliter « missi sunt », forma facti gregis (1 Pt. 5, 3), 
« ipsorum (apostolorum nimirum) formam tenentes » {Contra imp. Dei cultum, 
n. 83). Relate ad hoc pulcherrima est imago episcopi quam S. Paulus tradidit 
(cf. Act. 20, 17-38). Inter praecipuas facultates episcopi enumeratur ilia quae 
facultas seu potestas pascendi dicitur. 

2. Sed haec « missio pastoralis », quae « amoris est officium », ut aiebat 
S. Augustinus (In lo. 21, 17, tract. 123: PL 35, 1967), est quasi causa finalis 
ipsius episcopatus, iuxta sanctum Thomam, qui totum tractatum de episcopis 
exponit sub luce huius finalitatis, etiam illud S. Pauli: Qui episcopatum desiderat, 
bonum opus desiderat (1 Tim. 3, 1; Summa Theol. II-II, 185, 1), i. e. suam 
vitam impenderé pro animabus suae curae commissis. 

3. Etiam ex hoc fine — amor animarum — depromitur argumentum ad 
extollendum statum episcopalem ad « statum perfectionis »: « perfectio episcopalis 
status in hoc consistit quod aliquis ex divina dilectione se obligat ad hoc quod 
saluti proximorum insistat » (II-II, 185, 4) . 

4. Denique, hoc servitium animarum, haec « utilitas Ecclesiae » consideran 
opus est ut supremum criterium ad electionem episcoporum. Verum etiam ad 
voluntariam vel impositam exonerationem ab episcopali regimine alicuius dioecesis. 

Si enim haec principia theologico-practica prae oculis habentur, schematis pro-

positi decisiones, quae nonnullae novae in iure, illae etiam et graves, melius pate-
fient, nec tonus nimis iuridicus apparebit; ex principiis ad praxim: en ordo proce­
dendi. Simul quaedam repetitiones aut etiam quaestiones ad rem non pertinentes 
e medio evolabunt. 

Tertia: Unum liceat verbum adiicere circa modum reddendi efficaciorem 
omnium unionem. 2 omnes. 3 deest. 4 Et, aliunde, valde facilis. 
5 Inter sic dictos duos cleros, clerum saecularem seu dioecesanum et religio-
sum, quibus praeest in procuranda animarum cura episcopus, haec unio uber­
rima esse potest. 6 si reverá. 7 Velim tantummodo innuere medium 
efficax. 8 fovendamque. 9 resarciendum seu. 1 0 exstat amor chri-
stianus. 1 1 mihi videtur esse. 1 2 fovendam. 1 3 autem. 1 4 deest. 
1 5 deest. 1 6 etiam et ipsae. 1 7 deest. 1 8 insuper. 1 9 deest. 2 0 deest. 
2 1 huiusmodi commissiones erunt. 2 2 deest. 2 3 quod. 2 4 evadit. 
2 5 quod. 2 6 deest. 2 7 deest. 2 8 praesertim. 

17 

E X C . M U S P. D. THOMAS COORAY 
Archiepiscopus Columbensis in Ceylon 

Venerabiles Patres, 

Brevissime,1 liceat mihi sequentia principia generalia reverenter pro­
ferre de modo procedendi quando tractandum erit de Dicasteriis Curiae 
Romanae. 

1. Ex una parte, si adsint defectus in illis Dicasteriis, certe Conci­
lium Oecumenicum tempus opportunum praebet ad eos corrigendos, et 
itaque Patribus debet concedi mentes suas aperiendi libertas. 

2. Ex altera parte, cum ilia Dicasteria nomine et auctoritate Romani 
Pontificis agunt, quid de illis dicitur, indirecte saltern de exercitio aucto-
ritatis ipsius Romani Pontificis dicitur. 

Est autem res experientiae, nempe quando aliqua auctoritas publice 
crisi subiicitur, etiamsi sit propter validas rationes, secundum psycho-
logiam humanam, reverentia apud populum erga talem auctoritatem ge-
neratim diminuitur. In casu praesenti, quod disceptationes in congrega-
tionibus generalibus habitae iuris publici evadent, est res evidens. 

Liceat mihi hac de re exemplum citare. Si de defectibus Curiarum 
episcopalium publice a sacerdotibus discutiuntur et in ephemeridibus 
divulgantur, quid sperandum de auctoritate ipsorum episcoporum? 

Via ad talia incommoda, relate ad auctoritatem Summi Pontificis, 
nullo modo est aperienda. Si tamen defectus adsint, media reficiendi ab 
intrínseco — non autem destruendi ab intrínseco vel extrínseco — sunt 
invenienda. 

Unde ad utrumque finem supradictum (sub numeris 1 et 2 ) simul 
consequendum, sequentes suggestiones bumiliter propono: 

1. Loco disceptationum in congregatione generali hac de re haben-
darum, liceat Patribus suas observationes debita cum libértate in scrip­
tis proferre, saltern si quaestio erit de defectibus concretis Dicasterio-
rum Curiae Romanae. 

2. Constituatur, servatis servandis, commissio et quidem specialis, 
si ita optetur, ad has observationes examini subiciendas. 

3. Rebus bene perpensis, ab eadem commissione exarentur emenda­
tiones textus schematis si sint necessariae. 

Et 4. Illae emendationes in congregatione generali iudicio Patrum 
subiciantur secundum consuetum modum votandi. 

Ista proposui, non sine multa reluctatione quia forsan sententia 
mea2 non erit nimis, ut ita dicam, popularis, sed ista proposui3 propter 
honorem Ecclesiae et reverentiam erga auctoritatem Summi Pontificis 
cui nos episcopi omnes, oboedientiam et fidem iuravimus in ipsa nostra 
episcopali consecratione. Regimen enim Ecclesiae, ex institutione Chri­
sti Domini, non democraticum sed familiale est dicendum, profluens ex 
Paternitate divina. Nos episcopi eo quod per Ordinem episcopalem una 
cum Summo Pontifice eamdem paternitatem participamus, non ideo de-
bemus illam auctoritatem 4 minus honorare in eo qui Summus est Pater 
visibilis in Ecclesia Christi etiamsi ipse consilium nostrum petit. Est 
modus in rebus. Dixi. 

In textu scripto tradito: 1 deest. 2 quamquam sententia mea forsan. 
3 deest. 4 deest. 

18 

E X C . M U S P. D. MAXIMUS HERMANIUK 
Archiepiscopus Vinnipegensis Ucrainorum 

Venerabiles Patres conciliares, 

Schema huius decreti de episcopis ac de dioecesium regimine placet 
iuxta modum. 

Schema hoc placet nobis quia: 
1. Clare affirmat episcopos iure communi deberé habere omnes 

facultates, quas aptius et expeditius eorum ordinariae ac immediatae 
potestatis exercitium, sub primatu iurisdictionali Summi Pontificis ex-
plendum, postulat ...2. 

2. Ad rem catholicam in universo territorio alicuius nationis fruc-

tuosius et efficacius promovendam atque ordinandam, schema hoc felicis-
sime proponit, ut episcopi eiusdem nationis unum coetum seu conferen-
tiam episcoporum nationalem, cum propria constitutione, moderamine 
et potestate aliquando quidem3 iuridice obligandi singulos episcopos, 
constituant ...4. 

3. Pro meliore cleri populique christiani bono et ipsi recto dioece­
sium et provinciarum ecclesiasticarum regimini schema hoc valde oppor­
tune proponit congruam dioecesium et provinciarum ecclesiasticarum 
circumscriptionem. 

4. Tandem ubérrimos fructus possumus sperare in futuro ex deduc-
tione in praxim propositionum istius schematis de erectione et congrua 
circumscriptione paroeciarum, cum scimus omnes5 paroeciam esse veluti 
cardinem dioecesis, circa quern omnis pastoralis navitas vertitur, stimu-
latur et ordinatur ...6. 

Attamen, ut schema hoc accipi possit, meo humili iudicio, in qui-
busdam emendan et perfici deberet. Et ita: 

1. Cum schema hoc intime connectitur cum cap. I I const, dogma-
ticae de Ecclesia, ubi agitur de constitutione hierarchica Ecclesiae, et 
imprimis de episcopis successoribus apostolorum, de eorumque muñere 
collegiali et particulari docendi, sanctificandi et regendi Ecclesiam Chri­
sti, in introductione quadam generali ad schema hoc de episcopis ac de 
dioecesium regimine deberet clare affirmari episcopos ut collegium episco­
pale habere simul cum capite suo, Summo Pontifice, plenam et univer­
salem potestatem docendi, sanctificandi et gubernandi super totam Ec­
clesiam Christi; ut pastores Ecclesiarum particularium eos frui potestate 
sua apostólica limitata per bonum commune totius Ecclesiae et necessi­
tates Ecclesiarum particularium? 

Hoc principium genérale potestatis episcoporum deberet fundari in 
illo schemate 8 in textibus Scripturae Sanctae, quia agitur ibi de quae 
stione gravissima. Possim citare, e. g., textum evangelicum9: « Data est 
mihi omnis potestas in caelo et in terra; euntes ergo, docete omnes gen­
tes » ...10; et textum S. Pauli11: « Attendite vobis, et universo gregi, 
in quo vos Spiritus Sanctus posuit episcopos regere Ecclesiam Dei, quam 
acquisivit sanguine suo », et aliis textibus.12 

2. Simul, in aliqua alia paragrapho eiusdem introductionis genera­
lis, oporteret clare affirmare potestatem apostolicam episcoporum, tam 
in Ecclesiam universalem, quam in Ecclesias eorum particulares, sensu 
supra dicto, esse iuris divini et eis datam a Domino cum ipsa dignitate 
episcopali et incardinatione in collegium episcopale. 

3. ...13 Oporteret eodem modo14 clare statuere, quod episcopi ut 
pastores Ecclesiarum particularium habent, sub auctoritate suprema 

Summi Pontificis, plenam potestatem docendi, sanctificandi et guber-
nandi suas Ecclesias, cum solis limitibus impositis illis, sive a Summo 
Pontífice ut capite collegii episcopalis, sive a Summo Pontifice simul 
cum membris huius collegii, secundum exigentias tam boni communis 
totius Ecclesiae, quam varias necessitates generales Ecclesiarum parti-
cularium. 

Principia haec sunt fundamentalia et debent esse clare affirmata et 
distincte enunciata in initio schematis huius, si volumus in sequentibus 
capitibus claram doctrinam exponere de toto ambitu potestatis episco­
palis tam in gubernio supremo Ecclesiae universalis, quam in regimine 
particulari alicuius dioecesis. 

Ultimum: Quae cum ita sint,15 post affirmationem nempe16 obli-
gationis pro toto collegio episcopali curare simul cum Capite suo, Summo 
Pontifice, et sub eius suprema auctoritate, tam de bono communi Ec­
clesiae universalis quam de bono generali Ecclesiarum particularium, 
logice ibi adducitur quaestio de órgano quodam collegiali, composito 
ex delegatis totius collegii episcopalis, quod sub ductu et auctoritate 
suprema Summi Pontificis, capitis collegii episcopalis, posset statutis 
temporibus et in determinatis conditionibus, videre et statuere de om­
nibus necessitatibus tam Ecclesiae universalis quam Ecclesiarum parti­
cularium. 

Collegium tale esset et signum visibile et signum efficax verae catho-
licitatis Ecclesiae Christi, quia esset repraesentativum omnium populo-
rum, ex omnibus Unguis, et ex omni mundo christiano." 

In hoc loco auderem renovare propositionem meam, factam in ob-
servationibus generalibus schematis constitutionis dogmaticae de Eccle­
sia, creationis, nempe, cuiusdam consilii apostolici, vel collegii apostolici, 
cuius compositionem eodem tempore modo generali iam indicavi. 

In hoc articulo sufficeret affirmare magnam utilitatem similis con­
silii vel collegii apostolici pro bono communi totius Ecclesiae et bono 
particulari omnium Ecclesiarum localium, relinquendo practicum et con-
cretum modum organizationis, compositionis, constitutionis et modera-
minis ad ulteriorem determinationem theologicam et iuridicam ...18. Dixi. 

In textu scripto tradito: 1 residentiales. 2 (pag. 6, n. 3) . 3 deest. 
4 (cap. I I I ) . 5 deest. 6 (cap. V) . 7 deest. 8 deest. 9 ut e. g. 
1 0 et ecce ego vobiscum sum omnibus diebus, usque ad consummationem saeculi » 
(Mt. 28, 18-23). 1 1 deest. 1 2 (Act. 20, 28-29). 1 3 Per modum con-
clusionis. 1 4 deest. 1 5 In particulari: Quae cum ita sint, tota materia 
cap. I huius schematis de episcopis ac de dioecesium regimine deberent esse, 
meo humili iudicio, distributa in alio ordine, praesentata in alia forma et cum 
novis aliis titulis. Quae omnia possent fieri, e. g. sequenti modo: 

1. Praesens cap. I sub titulo « de rationibus inter episcopos et SS. Romanae 
Curiae Congregationes », deberet habere alium titulum « de muñere episcopo­
rum regendi Ecclesiam Christi », quia talis titulus introduceret quaestionem gene­
ralera huius decreti, nempe omnes aspectus potestatis episcopalis, et non tantum 
relationes episcoporum cum varus Congregationibus S. Sedis. A. v., in hoc sche­
mate agitur non solum de relationibus episcoporum cum varus Congregationibus 
S. Romanae Curiae, sed etiam, et imprimis, de possessione ipsius potestatis epi­
scopalis et de ambitu eius exercitii. 

2. Prooemium in pag. 6, n. 2, linn. 1-12 deberet esse substitutum alio 
prooemio, ubi clare affirmaretur obligatio collegii episcopalis cum suo capite Sum-
mo Pontífice, simul curare tam pro bono communi Ecclesiae universalis quam pro 
bono peculiari Ecclesiarum particularium. 

3. Art. 2 huius cap. I in pag. 7 sub titulo « de praxi SS. Congregationum 
relate ad episcopos » deberet venire in locum art. 1 huius capitis in pag. 6 et 
habere titulum « de relationibus inter episcopos membra collegii episcopalis cum 
capite suo Summo Pontífice, in regimine Ecclesiae universalis et Ecclesiarum 
particularium ». Ratio est, quia. 1 6 deest. 1 7 deest. I 8 4 . Post hoc 
articulum, sequeretur praesens art. 1 schematis, in pag. 6, cuius titulus « de epi­
scoporum facultatibus » deberet esse substitutus alio titulo, plus correspondente 
totae doctrinae relate ad potestatem apostolicam episcoporum, nempe: « de po­
testate episcopi pastoris Ecclesiae particularis », ubi potestas talis episcopi pastoris 
Ecclesiae particularis praesentaretur non ut facultas quaedam ei ab aliqua aucto­
ritate humana concessa, sed ut potestas eius apostoHca ex iure divino ei cum ipsa 
dignitate episcopali ab ipso Domino coHata, cum tali limitatione, quam auctoritas 
suprema Ecclesiae universalis necessariam pro bono communi totius Ecclesiae iudi­
caverit. Ratio est, quia in assignatione alicuius episcopi ad aliquam dioecesim 
particularem non tam agitur de collatione ei potestatis episcopalis in hanc dioece­
sim, quam potius de determinatione et de limitatione eius potestatis apostolicae 
ad iHam. 

Secretarius generaiis: Dum exspectatur exitus suffragationis factae, 
de mandato em.mi moderatoris, incipit subordinate disceptatio circa 
cap. I, de quo iam lecta est heri relatio. 

Verbum igitur faceré postulaverunt circa hoc caput: Sua Beatitudo 
Maximus IV, patriarcha Antiochenus Melchitarum; exc.mus D. Herme-
negildus Florit, arch. Florentinus in Italia, etc. 

19 

B E A T . M U S P. D. MAXIMUS IV SAIGH 
Patriarcha Antiochenus Melchitarum 

Venerables Fréres, 
Le chapitre I de ce schema sur les Evéques et le gouvernement des 

dioceses n'envisage, autour du Souverain Pontife et pour l'aider dans 
son ministére primatial á l'égard de l'Eglise universelle, que les Congré-

gations, les Tribunaux et les offices dont l'ensemble forme ce que Ton 
est convenu d'appeler la « Curie Romaine ». Au n. 5 , il est vrai, notre 
texte propose une petite reforme timide, en envisageant la possibilité 
d'inviter des évéques du monde entier á faire partie des dicastéres de 
la Curie Romaine á titre de membres ou de conseillers. 

II me semble que cette facón de limiter á la Curie Romaine la colla­
boration de l'épiscopat catholique au gouvernement central de l'Eglise 
ne répond ni aux besoins réels de l'Eglise de notre temps, ni á la res-
ponsabilité collegiale de l'épiscopat á l'égard de l'Eglise. 

Aussi, qu'il me soit permis de proposer une solution nouvelle qui 
me parait repondré davantage aux exigences de notre temps et aux 
sains principes théologiques. 

Pierre avec les apotres, c'est le Pape avec le corps episcopal. Le 
Pape est aussi Evéque du diocése de Rome, Primat d'Italie et Patriarche 
d'Occident. Mais ees qualités sont secondaires — quoique réelles — par 
rapport á la Primauté universelle. 

Cela étant, il s'en suit que lorsque le Pape gouverne l'Eglise uni­
verselle, il s'adjoint, pour partager sa responsabilité, le College des 
Evéques qui succéde au College des Apotres, et non pas les prétres, les 
diacres et autres eleres du diocése de Rome. La cour particuliére de 
Rome, propre au diocése de Rome, ne doit pas se substituer au Col­
lege des Apotres vivant en leurs successeurs les Evéques. II appartient 
done á ce saint Concile de prendre les moyens nécessaires pour mettre 
au clair cette vérité obnubilée par une pratique séculaire s'enveloppant 
de nuages qui sont alies en s'épaississant toujours davantage, au point 
que beaucoup, méme d'entre 1 nous, ont fini par trouver la situation 
comme nórmale, quoiqu'elle ne le soit pas; car la cour de l'Evéque de 
Rome est une chose, et le College Apostolique du Successeur de Pierre 
est une autre chose. Avec la cour actuelle du Pape, il est difficile á ceux 
qui sont en dehors de l'Eglise Catholique et méme2 á plusieurs du 
dedans, de voir l'cecuménicité de l'Eglise, mais plutót le particularisme 
d'une Eglise particuliére, á laquelle les hommes, le temps et les cir-
constances favorables ont donné un apport humain et temporel conside­
rable de grandeur, de force et de richesse. Le fait méme de la nomination 
des Cardinaux á des églises particuliéres de Rome montre bien que les 
Cardinaux appartiennent á l'Eglise particuliére de Rome, et non pas 
á l'Eglise universelle du Christ. 

Il va de soi que tous les évéques du monde ne peuvent pas étre 
constamment réunis en Concile. C'est á un groupe restreint d'évéques 
représentant leurs collégues que doit done revenir cette charge concrete 
d'aider le Pape dans le gouvernement general de l'Eglise. C'est ce 

groupe qui pourrait former le vrai Sacre College de l'Eglise universelle. 
II comprendrait les principaux évéques de l'Eglise. Ce serait d'abord 
les Patriarches résidentiels et apostoliques, tels que reconnus par les 
Conciles cecuméniques des premiers siécles; ce serait ensuite les Cardi-
naux-Archevéques ou Evéques,3 au titre de leur Cathédrale, et non au 
titre d'une paroisse de Rome; ce serait enfin des Evéques choisis dans 
les Conferences episcopales de chaqué pays. Cette derniére suggestion 
devrait étre étudiée pour étre mise au point. Ce Sacre College universel 
pourrait étre convoqué par le Pape á temps fixe et quand le besoin s'en 
fait sentir pour débattre les affaires genérales de 1'EgHse. 

Mais naturellement cela ne suffit pas. II faudrait qu'il y ait constam-
ment á Rome ce que l'Eglise Oriéntale appelle la « Synodos endimousa », 
c.-á-d. quelques membres de ce Sacre College apostolique et universel se 
succédant á tour de role pour étre aux cotes du Pape, leur Chef, qui 
a toujours, de droit primatial, le dernier mot. C'est la que sera le Conseil 
Supreme de l'Eglise, « la Suprema », Conseil Supreme exécutif et décisif 
de l'Eglise universelle. Tous les bureaux romains doivent lui étre soumis. 
Cette Suprema aura son réglement special concernant sa constitution. 
Elle rayonnera le Christ á travers le monde entier, surtout le monde 
pa'ien. N'étant pas bloquee dans un centre fermé sur lui-méme, il ne 
lui viendra méme pas á l'idée de vouloir tout accaparer, tout régler, 
tout régenter, d'une maniere uniforme et quelquefois tatillonne. Elle 
comprendra que les problemes des peuples doivent étre regles par eux-
mémes ou avec eux-mémes, mais jamais sans eux-memes. 

En resume, nous disons que pas plus le Saint-Pére que n'importe 
quelle autre personne au monde, quelle qu'elle soit, ne peut gouverner 
avec ses familiers une institution aussi grande que l'Eglise universelle, 
oil se joue l'intérét du christianisme dans le monde entier. Et tout cela 
est conforme á l'Evangile; car si l'Eglise a été confiée spécialement á 
Pierre et á ses successeurs, elle a aussi été confiée aux Apotres et á 
leurs successeurs; et si ce gouvernement est confié á des personnes non 
constitutionnelles, comme le sont les familiers et le clergé local, le bien 
general serait deficient et de vraies catastrophes pourraient s'en suivre. 
L'histoire donne des exemples. 

Dans les temps actuéis, ees vérités d'ordre théologique, constitu-
tionnel et pratique revétent un caractére d'urgence et de gravité. 

Dans les pays de civilisation méditerranéenne de l'Ancien Empire 
Romain d'Orient et d'Occident, et4 dans les pays qui en sont issus, 
les choses pourraient continuer á aller pour un temps indéterminé, si 
l'on se contente d'accorder de grandes competences aux Conferences 
episcopales qui, somme toute, sont une forme moderne des Patriarchats 

historiques. Mais, dans les pays de grandes agglomerations humaines, 
comme dans la Chine et dans les Indes, pays de grandes et antiques civi­
lisations et qui n'ont rien de commun avec la civilisation méditerra-
néenne, il faut quelque chose de plus et qui doit étre trouvé avec l'aide 
de la chrétienté elle-méme. La méme chose doit étre dite par rapport 
aux Eglises africaines au dynamisme si riche.5 Il y a la un grand travail 
de fond á faire pour que ces Eglises se sentent chez elles par rapport á 
la langue, á la mentalité, aux us et aux coutumes. Il faut qu'elles sen-
tent que le Christianisme n'est pas étranger pour elles, qu'il pourrait 
étre l'áme de leur ame. Ces peuples devraient encore jouir d'une auto­
nomic intérieure plus grande que celle des pays méditerranéens, en 
conservant, par le sommet, le lien nécessaire avec le Siege de Pierre. 
Il ne faut leur imposer que ce qui est essentiel á la constitution de 
l'Eglise, comme l'a decide jadis le Premier Concile de Jerusalem par 
rapport aux gentils. Aprés tant de travail, de dévouement, de dépenses 
et de sacrifices tres méritoires, peut-on dire que le christianisme a em-
poigné ces pays par le cceur? II faut cependant y arriver. 

C'est au nouveau Sacre College á élucider ces grands problémes 
et á leur donner avec la priére, l'étude, le temps et la prudence néces­
saire la solution qu'ils comportent. Les membres du Sacre College ve-
nant de toutes les parties du monde et ayant aussi une mentalité cecumé-
nique, seront plus á méme de venir á bout de ce travail pour doter 
l'Eglise d'un organisme capable de bien diriger tous les peuples dans 
1'Unité Catholique. 

Si le Saint-Esprit, par l'intermédiaire du Pape Jean XXIII, de sainte 
mémoire, a suggéré de teñir ce Concile pour l'ouverture et le dialogue 
de l'Eglise avec le monde entier, et si ensuite, aprés son décés, il a 
suggéré de cholsir notre Saint Pére Paul VI pour continuer et organiser 
cette ceuvre divine, c'est qu'il est toujours dans son Eglise pour le guider 
et la vivifier. « Envoie ton Esprit et il renouvellera la face de la terre ». 
Dixi. 

In textu scripto tradito: 1 parmi. 2 deest. 3 deest. 4 ou. 
5 deest. 

Translatio in linguam latinam: 

Venerabiles Patres, 
Cap. I huius schematis de episcopis ac de dioecesium regimine non praevidet, 

circa Romanum Pontificem et ilium adiuvandum in primatiali suo ministerio erga 
universam Ecclesiam, nisi Congregationes, tribunalia et officia, quorum complexus 
constituit sic dictam « Curiam Romanam ». Verum est quod, sub n. 5, textus 
noster proponit aliquam timidam parvam reformationem, cum loquitur de possibi-



520 ACTA CONC VATICANI II - PERIODUS II 

lítate adnumerancli episcopos ex toto orbe inter membra vel consultores dicaste-
riorum Curiae Romanae. 

Verum tamen, ni fallor, huiusmodi limitatio collaborationis episcopatus ca-
tholici in gubernium céntrale totius Ecclesiae ad solam Curiam Romanam non vide­
tur responderé nec veris necessitatibus Ecclesiae nostri temporis, nec collegiali re-
sponsabilitati omnium episcoporum circa Ecclesiam. 

Propterea, liceat mihi proponere solutionem novam, quae videtur magis re­
sponderé necessitatibus nostri temporis simul ac sanis principiis theologicis. 

Petrus cum apostolis: hie est Romanus Pontifex cum corpore episcopali. 
Summus Pontifex est praeterea episcopus dioecesis romanae, primatus Italiae 
atque patriarcha occidentis. Sed huiusmodi tituli, etsi reales, secundarii sunt re­
late ad primatum suum universalem. 

Inde sequitur quod cum Romanus Pontifex regit universam Ecclesiam, sibi 
tunc adiungit, ut suae fiat particeps responsabilitatis, collegium episcoporum, non 
autem presbyteros, diáconos vel ceteros clericos Romanae dioecesis. Curia propria 
dioecesis Romanae non debet se substituere collegio apostolorum qui adhuc vivi 
manent in episcopis, eorumdem successoribus. Opus erit huius sacrosanctae sy-
nodi necessarias statuere normas ut ad rem deducatur haec Veritas quae a saeculari 
praxi contraria ita obnubila ta ut plures, etiam inter nos, statum vigentem rerum 
normalem invenerunt, licet normalis omnino non videtur. Alia enim est Curia 
episcopi Romani, aliud collegium apostolicum quod Petri successorem circumdat. 
Stante Curia actuali Summi Pontificis, ill! qui sunt extra Ecclesiam catholicam, 
necnon plures qui sunt intus, facile non vident oecumenicitatem Ecclesiae, sed 
potius particularismum alicuius Ecclesiae peculiaris, cui homines, témpora atque 
fausta adiuncta magnam addiderunt humanam atque temporalem praestantiam, vi­
goran et divitias. Ipsa nominatio cardinalium ad determinatas peculiares Ecclesias 
urbis Romae clare demonstrat quod cardinales pertinent ad particularem Eccle­
siam Romanam, non ad universalem Christi Ecclesiam. 

Iamvero patet omnes episcopos orbis terrarum non posse continuo in statu 
concilii remanere. Competit ergo alicui restricto episcoporum coetui illorum per­
sonam gerere atque munus sumere adiuvandi Summum Pontificem in generali 
regimine Ecclesiae. Ule coetus constituet verum Sacrum Collegium universae Ec­
clesiae, quod complectitur praecipuos Ecclesiae episcopos, scil. imprimis patriar-
chas residentiales atque apostólicos, prouti eos agnoverunt concilia oecumenica 
priorum saeculorum; deinde archiepiscopos-cardinales, non titulo alicuius paroe­
ciae romanae, sed ipsorum ecclesiae cathedralis; denique nonnullos episcopos in 
conferentiis episcopalibus suae regionis electos; quae ultima suggestio acriori 
studio iam subiici debebit. Huiusmodi sacrum et universale collegium a Romano 
Pontífice convocan poterit certis temporibus fixis, necnon toties ilium utile videtur 
ad discutienda generalia Ecclesiae negotia. 

Haec autem, ut plane patet, non sufficit. Oportet enim ut continuo habeatur 
Romae ilia quam Ecclesia orientalis vocat « Synodos endimousa », quae nempe 
amplectitur aliqua membra huius sacri apostolici et universalis collegii quae sibi 
ordinate succedunt ut eorundem capiti, Summo Pontifici, semper praesto sint. 
Summus autem Pontifex, iure suo primatiali, omnibus negotiis ultimam decisio-
nem per se sumet. Hoc erit Supremum Ecclesiae Consilium, turn decisivum turn 
executivum, pro universa Ecclesia. Omnia officia romana illi subduntur. Quod 
Supremum Consilium certe habebit suam peculiarem agendi rationem, nempe con-

stitutionem suam. Ipsum Christum annuntiabit per totum orbem terrarum, speciali 
autem modo per orbem infidelium. Amplius non erit restrictum ad centrum ali-
quod obclusum, nec amplius cogitabit de omni re sibi reservanda, de omni re 
disponenda, de omni re regenda, modo uniformi et aliquoties etiam rigido. Mox 
intelliget problemata populorum componi deberé ab iisdem populis vel cum ipsis, 
nunquam autem sine ipsis. 

Recapitulando dicimüs Summum Pontificem, non magis quam quisvis alius 
in hoc mundo, non posse regere cum suis tantum familiaribus institutionem tam 
magnam quam Ecclesia universalis, in qua ponitur bonum totius religionis christia­
nae in orbe terrarum. 

Solutio autem quam proponimus conformis est S. Evangelio. Si enim Eccle­
sia speciali modo concredita est Petro eiusque successoribus, hoc non impedit 
quominus concredita quoque fuisset apostolis eorumque successoribus. Si autem 
huiusmodi gubernium relinquitur personis non constitutionalibus, uti sunt fami­
liares et clerus localis, bonum genérale in discrimen vertitur et verae catastrophae 
inde sequuntur, quarum historia plurima praebet exempla. 

Tempore nostro, huiusmodi veritates indolis theologicae, constitutionalis et 
practicae, characterem secumferunt urgentiae et gravitatis. 

In regionibus ubi viguit cultura mediterránea veteris Imperii Romani, sive 
orientalis sive occidentalis, vel in regionibus ab illo derivatis, res possunt prosequi 
adhuc uti sunt usque ad tempus indefinitum, dummodo magna concedatur com-
petentia conferentiis episcopalibus quae tandem aliud non sunt nisi forma ho­
dierna patriarchatuum historicorum. Sed, in regionibus ubi immanes inveniuntur 
agglomerationes humanae, uti China vel India, in quibus magna et antiqua per-
durat cultura quae nihil communis habet cum cultura mediterránea, veteres insti-
tutiones nostrae amplius non sufficiunt. Aliquod novi debet inveniri ope ipsius 
christianitatis. Idem dicatur de Ecclesiis africanis. Magnum et fundaméntale opus 
ibi fieri debet ut illae Ecclesiae se sentiant in domo sua relate ad linguam, ad 
mentalitatem, ad usus et consuetudines. Sentiré quoque debent quod christiani-
smus nedum sit ab illis extraneus, considerari e contra debet uti anima ipsarum 
animae. Illi populi pollere debent maiori autonomía interna quam ilia qua fruuntur 
regiones mediterraneae, servato, per summum caput, necessario legamine cum 
Sede Apostólica Petri. Illis autem imponendum non est nisi quod indispensabile 
sit in constitutione Ecclesiae, uti iam decrevit primum Concilium Hierosolymita-
num relate ad conversos ex gentilitate. Post tot labores, talem devotionem, tot 
expensas et meritoria sacrificia, possitne dici quod christianismus illorum popu­
lorum ipsum cor sibi attraxit? Haec autem erat finis consequenda! 

Pertinet novo Sacro Collegio elucidare maiora ilia problemata eisque dare, 
per orationem, studia, témpora atque necessariam prudentiam, solutionem quam 
exigunt. Membra Sacri Collegii, cum ex omnibus regionibus terrae venirent et men­
talitatem vere oecumenicam haberent, facilius poterunt dare Ecclesiae organismum 
convenientem ut omnes populi recte regantur in unitate catholica. 

Si Spiritus Sanctus, mediante sanctae memoriae Papa Ioanne XXIII, inspira-
vit convocationem huius Concilii ut Ecclesia se aperiat et dialogum resumat relate 
ad universum mundum, si postea idem Spiritus Sanctus inspiravit S. P. Paulo VI 
ut prosequatur et in formam organicam redigat hoc divinum opus, hoc demon-
strat eum semper esse in Ecclesia sua, ut illam dirigat et vivificet. « Emitte Spi-
ritum tuum... et renovabit faciem terrae ». 

Secretarias generalis: Communico Patribus exitum suffragationis 
factae: 

Praesentes votantes 2.100 
Dixerunt placet 1.610 

non placet 477 
placet iuxta modum (ergo nulla) . . . 2 

Vota nulla 11 

Ergo disceptatio iuxta Ordinem Concilii prosequetur. 

Moderator: Congregatio próxima: eras, bora nona. 

Em.mus P. D. E U G E N I U S card. T I S S E R A N T : Reponatur Sacrosanc-
tum Evangelium. 


